
نولسم شکل: د معیشتي ناامنۍ په شخص کې د هر بعد او شاخص ونډه؛ د کورنۍ د 
 مشر د جنسیت له مخې، ۲۰۲۴

)سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

هغه کورنۍ چې مشر یې نارینه دی   هغه کورنۍ چې مشره یې ښځه ده

شلم شکل: معیشتي ناامني: د افرادو د شمېر نسبت، شدت او شاخص؛ د کور د موقعیت له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

۱۵- د ۲۰۲۲-۲۰۲۳ کلونو لپاره د معیشتي ناامنۍ د اپډېټ شوې نسخې پر بنسټ د ښاري کورنیو لپاره د افرادو د شمېر نسبت ۷۵ او ۵۳ سلنه، او د کلیوالو کورنیو لپاره په ترتیب سره ۸۸ او ۷۲ سلنه دی. 

د له ۲۰۲۲ څخه تر ۲۰۲۴ پورې هر کال په کلیوالو سیمو کې د مېشتو 
کورنیو په غړو کې د معیشتي ناامنۍ کچه د ښاري سیمو پرتله لوړه وه 

)شلم شکل(. په ۲۰۲۴ کال کې په ښاري کورنیو کې ۶۳ سلنه او په کلیوالو 
کورنیو کې ۷۸ سلنه خلک د معیشت له نشتوالي سره مخ وو. د ۲۰۲۳ 

او ۲۰۲۴ تر منځ د ښاري کورنیو لپاره د معیشت د نشتوالي زیاتوالی ډېر 
شدید و )له ۵۵ سلنه څخه ۶۳ ته، ۸ سلنه زیاتوالی( نسبت کلیوالو ته )له 

۷۴ سلنه څخه ۷۸ ته، ۴ سلنه زیاتوالی(.15

سره له دې بدلونونو د ښاري او کلیوالي کورنیو لپاره د معیشت د 
نشتوالي شدت له ۲۰۲۲ څخه تر ۲۰۲۴ پورې تقریباًً ثابت پاتې شوی. په 

۲۰۲۴ کال کې، د کلیوالو کورنیو غړو یو څه لوړه کچه )۵۳ سلنه( معیشتي 
ناامني تجربه کړه، په داسې حال کې چې دا کچه د ښاري کورنیو لپاره ۵۰ 

سلنه وه. په ۲۰۲۴ کال کې د معیشت د نشتوالي یا په بله وینا د معیشتي 
ناامنۍ شاخص — چې د شمېرنې نسبت او شدت حاصلضرب ته ویل 

کېږي — د ښاري کورنیو لپاره ۳۱ سلنه او د کلیوالو لپاره ۴۱ سلنه و. دا 
توپیر تر ډېره د افرادو د شمېر د نسبت له کبله رامنځته شوی و، شدت 

پکې لږ رول لوبولی.

په ټولیز ډول کلیوالي کورنیو د ډېرو شاخصونو له مخې او په لوړه کچه 
محرومیت تجربه کړی چې د معیشتي ناامنۍ د شاخص د افرادو د شمېر 

په نسبت کې یې ۱۵ سلنه توپیر ته لاره هواره کړې )شلم او یوویشتم 
شکلونه(. په ۲۰۲۴ کال کې په ښاري کورنیو کې لوړ محرومیت )تر ۵۰ 

سلنه پورته( په اوو شاخصونو کې وموندل شو: ناوریني پېښې )۹۰ سلنه(، 
د ژمي د جامو کمښت )۸۲ سلنه(، د روغتیايي خدمتونو په اخیستو کې 

ناتواني )۷۸ سلنه(، د بازار د خوړو لوړه بیه )۷۱ سلنه(، د اوبو کمښت 
)۶۳ سلنه(، د کورونو ناکافي‌والی )۶۲ سلنه(، او د مقابلې تګلارو مکرر 

کارول )۵۹ سلنه(. د کلیوالو کورنیو لپاره لوړ محرومیت په اتو شاخصونو 
کې ثبت شوی: ناوریني پېښې )۹۷ سلنه(، د ژمي د جامو کمښت )۸۴ 

سلنه(، د بازار د خوړو لوړه بیه )۷۱ سلنه(، د کورونو ناکافي‌والی )۷۱ 
سلنه(، د مقابلې تګلارو مکرر کارول )۷۰ سلنه(، د روغتیايي خدمتونو 
په اخیستو کې ناتواني )۶۷ سلنه(، د سون موادو کمښت )۶۲ سلنه(، او 
د اوبو کمښت )۵۸ سلنه(. کلیوالي کورنۍ یوازې په ۳ له ۱۶ شاخصونو 

د معیشتي ناامنۍ شاخص )د افرادو د شمېر نسبت( د معیشتي ناامنۍ شاخص )شدت( د معیشتي ناامنۍ شاخص

یوویشتم شکل: د شاخص له مخې معیشتي ناامني: د افرادو د شمېر نسبت؛ د کورنۍ د موقعیت له مخې، ۲۰۲۴ )سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

کې د ښاري کورنیو په پرتله بهترې وې: د نارینه کارکوونکو نشتوالی، د 
اوبو کمښت، او د روغتیا خدمتونو په اخیستو کې ناتواني، چېرې چې 
کلیوالي کورنۍ ۳ تر ۱۱ سلنه لږ محرومې وې. د بازار د خوړو د لوړې 
بیې له پلوه د دواړو کورنیو تر منځ د نشتوالي کچه تقریباًً یوشان وه. په 

پاتې ۱۲ شاخصونو کې کلیوالي کورنۍ له ډېر محرومیت سره مخ وې چې 
توپیرونه له ۱ تر ۴۰ سلنه پورې رسېدل.

په ۲۰۲۴ کال کې د معیشت د نشتوالي د شاخص لپاره د بېلابېلو 
شاخصونو نسبي ونډې د ښاري او کلیوالي کورنیو ترمنځ ورته وې 

)دوه‌ویشتم شکل(. د دواړو ډولونو کورنیو لپاره پنځه تر ټولو ډېر سهم 
لرونکي شاخصونه دا وو: د روغتیا خدمتونو ناتواني )۲۰ سلنه ښاري 

کورنۍ، ۱۶ سلنه کلیوالي(، ناوریني پېښې )۱۱ سلنه مقابل ۱۰ سلنه(، د 
بازار د خوړو لوړه بیه )۹ سلنه مقابل ۸ سلنه(، د مقابلې تګلارو مکرر 

کارول )۹ سلنه مقابل ۸ سلنه(، او د ژمي د جامو کمښت )۹ سلنه مقابل 
۸ سلنه(. د روغتیا، د ژوند شرایطو، او معیشت ابعادو ترمنځ لږ توپیرونه 

لیدل شوي. که څه هم د روغتیا بُُعد نسبت نورو ته کمه ونډه لري 

)۲۶ سلنه(، خو دا بُُعد د روغتیا خدمتونو ناتواني لري چې یو له کلیدي 
شاخصونو څخه دی. د ژوند شرایطو بُُعد د ښاري کورنیو لپاره لږ ونډه 

درلوده )۳۴ سلنه او مقابل ۳۸ سلنه(، چې دا تر ډېره د حفظ الصحې او د 
سون موادو اړوند شاخصونو له کبله وه. د معیشت بُُعد او شاخصونه یې د 

ښاري کورنیو لپاره لږ زیات سهم درلود )۴۰ سلنه او مقابل ۳۶ سلنه(.

ښاري کلیوالي

معیشت      د ژوند شرایط      روغتیا     :شرح

دوه‌ویشتم شکل: د معیشتي ناامنۍ په شاخص کې د هر بعد او شاخص ونډه؛ د کورنۍ 
 ،)MSNA( د موقعیت له مخې، ۲۰۲۴ 2024 )سرچینه: د ګڼ سکتوري اړتیاوو ارزونه

۲۰۲۴ کال(

معیشتي بې باورو خلکو په تناسب کې زیاتوالی له ۱ تر ۲۰ سلنه وو، چې 
دا زیاتوالی داسې و: شمال ختیځ سیمه ۱ سلنه، مرکزي سیمه ۳ سلنه، 
لوېدیځه سیمه ۶ سلنه، جنوب ختیځ او ختیځ سیمې هره یوه ۹ سلنه، 

جنوبي سیمه ۱۳ سلنه، او مرکزي لوړې سیمې ۲۰ سلنه زیاتوالی. شمالي 
سیمه د ۲ سلنې کوچني ښه‌والي تجربه کړې، که څه هم چې په ۲۰۲۳ کې 

دا سیمه دویم تر ټولو خراب وضعیت لرله.

د معیشتي ناامنۍ شدت د سیمو له مخې توپیر درلود. په ۲۰۲۴ کال کې، 
شدت له ۴۸ تر ۵۸ سلنه پورې و )۲۴ او ۶۷ شکلونه، د ضمیمې په 

دویمه برخه کې(. تر ټولو زیات شدت د شمال ختیځ په سیمه کې و )۵۸ 
سلنه(. شمالي سیمه )۵۴ سلنه(، جنوبي سیمه )۵۳ سلنه(، مرکزي لوړې 
سیمې )۵۲ سلنه(، لوېدیځه سیمه )۵۱ سلنه( او ختیځه سیمه )۵۰ سلنه( 

د ملي اوسط )۵۲ سلنه( ته نږدې وې. یوازې مرکزي او جنوب ختیځه 
سیمې د ۵۰ سلنه نه کم شدت درلود )۴۹ او ۴۸ سلنه(.

د ۲۰۲۳ کال پرتله، د شدت بدلونونه عموماًً کم وو. یوازې شمالي او 
لوېدیځې سیمې ۱ سلنه کوچنی ښه  والی درلود، په داسې حال کې چې په 

مرکزي سیمه کې شدت تقریباًً بې  بدل پاتې شو. نورې سیمې د ۳ تر ۴ 
سلنې پورې زیات شدت تجربه کړ.

ه په ۲۰۲۴ کال کې، د مختلفو شاخصونو نسبي ونډه په معیشتي ناامنۍ 
شاخص کې د ټولو سیمو ترمنځ تقریباًً یو ډول وه )پنځه ویشتم شکل(. 
دوه مخکښ شاخصونه په ټولو سیمو کې یو شان وو، یوازې په لږ توپیر: 

د روغتیايي خدماتو د لګښت نه  توان )له ۱۵ سلنه څخه تر ۲۰ سلنه 
پورې، له مرکزي لوړو سیمو تر مرکزي سیمه پورې( او ناوړه پېښې )له 

۹ تر ۱۱ سلنه پورې(. درېیم شاخص د بازار د خوراکي توکو د قیمت 
نه تحمل و )له ۷ تر ۱۰ سلنه پورې(، پرته له شمالي سیمه )چیرته چې 
د مقابلې د تګلارو مکرر کار ۹ سلنه ونډه درلوده( او لوېدیځه سیمه 

)چیرته چې د ژمي د جامو کموالی ۸ سلنه ونډه درلوده(. څلورم شاخص 
د مقابلې د تګلارو مکرر کار و )له ۸ تر ۹ سلنه پورې( په ټولو سیمو کې 

پرته له دریو: شمال ختیځ، شمالي او جنوب ختیځ سیمې، چیرته چې د 
ژمي د جامو کموالی له ۷ تر ۹ سلنه پورې ونډه درلوده. پنځم شاخص له 
سیمې سره توپیر درلود: د ژمي د جامو کموالی )۸ تر ۹ سلنه( په جنوبي، 
مرکزي او ختیځه سیمه کې؛ د مقابلې د تګلارو کار )۸ سلنه( په جنوب 
ختیځه سیمه کې؛ د روغتیا پاملرنې نه شتوالی )۸ سلنه( په مرکزي لوړو 

سیمو کې؛ د خوراکي توکو د نرخ نه تحمل )۸ سلنه( په شمالي سیمه کې؛ 
د هستوګنې ناسم حالت )۷ سلنه( په شمال ختیځه سیمه کې؛ او د اوبو 
کموالی )۷ سلنه( په لوېدیځه سیمه کې. په ټولو سیمو کې، د روغتیا بُُعد 

تر ټولو کمه ونډه لرله )له ۲۲ تر ۲۹ سلنه پورې(. په مرکزي او ختیځه 
سیمه کې د ژوند شرایطو بُُعد دویم ځای درلود، چې د معیشت بُُعد سره 

یې ۵ تر ۶ سلنه توپیر درلود. په مرکزي لوړو، شمالي، شمال ختیځ، 
جنوبي او جنوب ختیځ سیمو کې د ژوند شرایطو او معیشت بُُعد ترمنځ 

واټن ډېر نه و، له ۳ سلنه زیات نه و. یوازې په لوېدیځه سیمه کې، د ژوند 
شرایطو بُُعد د معیشت تر بُُعده ۸ سلنه زیاته ونډه درلوده.

۴.۳: د معیشتي ناامنۍ درجه بندي: د سیمو ترمنځ توپیرونه

د معیشتي ناامنۍ، د افرادو د شمېر نسبت او شدت شاخص د افغانستان 
په اتو زونونو کې ارزول شوی چې د پام وړ سیمه ییز توپیرونه یې 

څرګند کړي دي. په ۲۰۲۴ کال کې، د معیشتي بې باور خلکو تناسب له 
۵۸ تر ۸۸ سلنې پورې و، د مختلفو سیمو ترمنځ توپیر درلود )شکل ۲۳ 
او شکل ۶۶ د ضمیمې په دویمه برخه کې(. تر ټولو بد حالت د شمال 

ختیځ په سیمه کې لیدل شوی )۸۸ سلنه(، چې وروسته بیا جنوبي سیمه 
)۸۶ سلنه(، شمالي سیمه )۸۴ سلنه( او مرکزي لوړې سیمې )۸۱ سلنه( 
دي. جنوب ختیځ او ختیځ زونونه )۷۶ او ۷۲ سلنه( د ملي اوسط )۷۵ 

سلنه( ته نږدې وو. برعکس، لوېدیځه او مرکزي سیمې )۶۹ او ۵۸ سلنه( 
د ملي اوسط پرتله لږه بې باوري لرله.

ټولو سیمو په ۲۰۲۴ کال کې د ۲۰۲۳ پرتله د بېوزلۍ بد حالت تجربه 
کړی، پرته له شمالي سیمې چې یو کوچنی ښه‌والی یې کړی. د 

معیشت      د ژوند شرایط      روغتیا     :شرح

درویشتم شکل: معیشتي ناامني: د افرادو د شمېر نسبت؛ د سیمې له کحې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

څلور ویشتم شکل: معیشتي ناامني: شدت؛ د سیمې له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

پنځه‌ویشتم شکل: د معیشتي ناامنۍ په شاخص کې د هر بعد او شاخص ونډه؛ د سیمې له مخې، ۲۰۲۴ )سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

ناکافي تغذیه
د روغتیايي خدمتونو د 

اخیستلو توان نه لرل

 د روغتیايي 
خدمتونو نشتوالی 

د اوبو کموالی

د حفظ‌الصحې نیمګړتیا

شپږویشتم شکل: د کورنۍ میاشتنۍ بودیجه او مجموعي پورونه )په افغانیو( )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

 ۱۶- عاید هغه نغدې پیسې دي چې د سروې له نېټې مخکې په ۳۰ ورځو کې تر لاسه شوي دي. 
 ۱۷- لګښتونه هغه نغدي لګښتونه دي چې د سروې له نېټې مخکې په ۳۰ ورځو کې شوي وي. د ۲۰۲۲–۲۰۲۴ لپاره په دغو لګښتونو کې پر دوامدارو توکو لګښت شامل نه دی. 

 ۱۸- د ۲۰۲۴ کال لپاره د تبادلې د نرخ له مخې یو امریکايي ډالرو د ۷۰.۵ افغانیو معادل و. د ۲۰۲۳ کال لپاره د پیسو د تبادلې په نرخ کې یو امریکايي ډالر د ۸۳ افغانیو معادل و. 
 ۱۹- د حقیقي ودې کچه د مصرفوونکو د لګښت شاخص د معلوماتو پر بنسټ د ۲۰۲۳ کال له اګسټ څخه د ۲۰۲۴ کال تر اګسټ پورې ارزول شوې وه. 

۲۰- له کورني کاروباره عاید هغه عاید دی چې د سروې له نېټې مخکې په ۳۰ ورځو کې د کور دننه له اقتصادي فعالیتونو څخه تر لاسه شوی وي. 

۴.۴: د معیشتي ژوند مدیریت: د کورنیو بودیجې، کاري وضعیت او د 
ژوند شرایط

په ۲۰۲۴ کال کې د کورنیو میاشتنی عاید۱۶ او لګښتونه۱۷ د ۲۰۲۳ کال 
په پرتله کم شوي دي، که څه هم دا کمښت د ۲۰۲۲ تر ۲۰۲۳ د زیاتوالي 

بشپړه شاتګ نه و )شکل ۲۶(. د کورنیو میاشتنی عواید په ۲۰۲۴ کې 
۸۹۸۰ افغانۍ )۱۲۷.۳۸ امریکايي ډالر( وو، چې د ۲۰۲۳ کال له ۱۰۶۷۱ 

افغانیو )۱۲۸.۵۷ ډالر( څخه کم شوي،۱۸ چې دا ۱۶ سلنه نومي کمښت 
ښيي )په واقعي ډول ۱۰ سلنه کمښت(. همداراز، میاشتنی لګښتونه هم 

له ۱۲۸۷۴ افغانیو )۱۵۵.۱۱ ډالر( څخه ۱۱۱۱۷ افغانیو )۱۵۷.۶۹ ډالر( ته 
راکم شوي، چې نومي ډول ۱۴ سلنه )او په واقعي ډول ۷ سلنه( کمښت 

ښيي.۱۹ د کورنیو عواید د ۲۰۲۴ کال په شان د تېرو کلونو په څېر د 
لګښتونو د پوره کولو لپاره بسنه نه کوله، او د عوایدو او لګښتونو ترمنځ 

توازن منفي پاتې شو، چې پایله یې منفي خالص عواید وو: −۲۱۳۷ 
افغانۍ )−۳۰.۳۱ ډالر(.

د عوایدو او لګښتونو توازن، خالص عواید، او د پور اخیستو کچه 
په ۲۰۲۴ کې بدتره شوې، خو د پور اندازه په اوسط ډول کم شوې. د 
لګښتونو او عوایدو نسبت په ۲۰۲۴ کې ۱۴۵ سلنه و، چې د ۲۰۲۳ سره 

ورته دی )شکل ۲۷(. برسېره پر دې، یوازې ۴۲ سلنه کورنۍ مثبته خالص 
عواید لرلي، چې دا د ۲۰۲۳ کال پرتله ۵ سلنه ټیټه ونډه ده. د پور لرونکو 
کورنیو تناسب هم یو څه لوړ شو، او ۷۹ سلنه ته ورسېد. خو د پور اندازه 
له ۴۸۵۳۲ افغانیو )۵۸۴.۷۲ ډالر( څخه ۳۸۲۳۴ افغانیو )۵۴۲.۳۳ ډالر( ته 

راکمه شوه، چې ښيي د ۲۰۲۳ کال د عوایدو زیاتوالي دا پورونه راکم کړي. 
که څه هم عواید په ۲۰۲۴ کې کم شول، خو دا پور کمښت دومره و چې 

د پور-عوایدو نسبت ۱۲ سلنه راکم کړ، له ۵۷ سلنه )۲۰۲۳( څخه ۴۵ سلنه 
)۲۰۲۴( ته. له ۲۰۲۲ تر ۲۰۲۴ پورې، د کور دننه د عوایدو۲۰ لاسته راوړنې 

فعالیتونه په دوامداره توګه زیات شوي، چې په ۲۰۲۴ کې ۲۸ سلنه کورنۍ 
پکې ښکېلې وې، او دا ښايي د امر بالمعروف او نهی عن المنکر د 

قانون محدودیتونو له امله وي.

اووه‌ویشتم شکل: د کورنیو میاشتنۍ بودیجه او ټولیز پورونه )فیصدي( )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

 اته‌ویشتم شکل: سړي سر عاید؛ د ډلې او سیمې له مخې، ۲۰۲۴ 
)سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

۲۱- کورني بې ځایه شوي او بېرته راستنېدونکي هغه کسان دي چې تر دې سروې مخکې تر ۲۴ میاشتو د 
زیاتې مودې لپاره بې ځایه شوي وي. 

د کور دننه اقتصادي فعالیتونه د کار رامنځته کولو، عوایدو لاسته راوړلو 
او اقتصادي ودې لپاره ډېر ژمن فرصتونه لري چې مستقیمه ګټه کورنیو، 
ټولنو او سیمه ییزو اقتصادونو ته رسوي. د دې کورنیو د کوچنیو پورونو 

د ورکړې، توکو ته د لاسرسي، ډیجیټلي مهارتونو، انلاین بازارموندنې او 
سوداګریزو خدماتو ته د لاسرسي پیاوړتیا کولی شي هغوی ګټور کړي، 

د دوامداره معیشت بنسټ کېږدي، او د شاکونو پر وړاندې مقاومت لوړ 
کړي.

د هر فرد لپاره د کورنیو عواید کم شوي، خو دا کمښت تر ټولو زیات 
د ښځو مشرۍ لرونکو کورنیو، داخلي بې ځایه شویو او کلیوالو کورنیو 

لپاره و. د هر فرد لپاره میاشتنی عواید په ۲۰۲۴ کې ۱۲۵۶ افغانۍ )۱۷.۸۲ 
ډالر( وو، چې د ۲۰۲۳ له ۱۵۱۲ افغانیو )۱۸.۲۲ ډالر( څخه ۱۷ سلنه نومي 

کمښت ښيي. تر ټولو زیات کمښت د ښځو مشرۍ لرونکو کورنیو )۳۷ 
سلنه( او داخلي بې ځایه شویو کورنیو )۲۵ سلنه( تجربه کړ. ښاري کورنیو 

یواځې ۵ سلنه کمښت تجربه کړ، خو کلیوالو ۲۱ سلنه عواید له لاسه 
ورکړل. په ۲۰۲۴ کې، د عوایدو توپیر د کور مشر د جنسیت او د استوګنې 
د ځای له مخې ډېر جوت و  )شکل ۲۸، کیڼ اړخ، قطع شوې کرښه ملي 
اوسط ښيي(. ښځینه مشرۍ لرونکو کورنیو د نارینه مشرۍ لرونکو پرتله 
۳۰ سلنه کم عواید درلودل )۹۷۱ افغانۍ / ۱۳.۷۷ ډالر، پرتله ۱۲۶۱ افغانۍ / 
۱۷.۸۹ ډالر(. برسېره پر دې، کلیوال کورنۍ د ښاري کورنیو پرتله ۳۷ سلنه 

لږ عواید لرل )۱۱۵۲ افغانۍ / ۱۶.۳۴ ډالر، پرتله ۱۵۷۶ افغانۍ / ۲۲.۳۵ 
ډالر(.

په سرانه عاید کې د پام وړ سیمه ییز توپیر هم مشاهده شو )د ۲۸م شکل 
ښي لوري پینل(. تر ټولو ټیټ سرانه میاشتنی عاید د جنوبي سیمې و چې 
۱٬۰۱۰ افغانۍ )۱۴٫۳۳ امریکايي ډالر( و، ورپسې ختیځه سیمه ۱٬۰۷۱ افغانۍ 

)۱۵٫۱۹ امریکايي ډالر( او شمالي سیمه ۱٬۰۷۶ افغانۍ )۱۵٫۲۶ امریکايي 
ډالر( وې. په شمال ختیځه سیمه کې عاید ۱٬۱۶۱ افغانۍ )۱۶٫۴۷ امریکايي 

ډالر( و، پداسې حال کې چې په لوېدیځه، سوېل ختیځه او مرکزي لوړو 
سیمو کې دا د ملي اوسط سره نېږدې و، چې له ۱٬۲۳۹ افغانۍ )۱۷٫۵۷ 

امریکايي ډالر( څخه تر ۱٬۲۸۳ افغانۍ )۱۸٫۲۰ امریکايي ډالر( پورې 
رسېده. تر ټولو لوړ عاید په مرکزي سیمه کې )چې کابل هم پکې راځي( 

راپور شوی و، چې ۱٬۶۴۷ افغانۍ )۲۳٫۳۶ امریکايي ډالر( و. همدغه سیمه 

یوازینۍ وه چې د تېر کال په پرتله یې ۸ سلنه نومي زیاتوالی درلود. په 
نورو ټولو سیمو کې نومي کمښتونه ثبت شوي، چې له لوېدیځې سیمې 
کې د ۱۸ سلنې کمښت څخه نیولې، تر شمال ختیځې سیمې کې د ۳۴ 

سلنې کمښت پورې وو.

نهه‌ویشتم شکل: د کلیو له مخې د سړي سر عاید لپاره د معیشتي ناامنۍ د افرادو د شمېر نسبت )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

دېرشم شکل: د کورنۍ عاید؛ د سرچینې له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

 ۲۲- د سړي سر عاید او معیشتي ناامنۍ د نمرې تر منځ تر منځ د همبستګۍ اروزنې د همبستګۍ ضریب په ۲۰۲۲ کال کې ۰.۴۱، په ۲۰۲۳ کال کې ۰.۲۲ او په ۲۰۲۴ کال کې ۰.۳۲ وښود.
۲۳- سره له دې، د لوړ عاید لرونکو کورنیو د معیشتي ناامنۍ د نمرې سلنه په ۲۰۲۲–۲۰۲۴ کلونو کې په اوسط ډول ۳۴–۳۵ سلنه وه، حال دا چې د معیشتي ناامنۍ د طبقه بندۍ حد اکثر نمره ۳۳ سلنه ده.  

له ۲۰۲۲ څخه تر ۲۰۲۴ کلونو پورې سرانه عاید د محرومیت له کچې سره 
منفي اړیکه لرله.۲۲ دا منفي اړیکه د عاید او د معیشتي ناامنۍ ترمنځ هم 

څرګنده ده کله چې د معیشتي ناامنۍ سر شمېرنې نسبت د عاید د هر 
وګړي لپاره ارزول کېږي )شکل ۲۹(. د هر کال لپاره، د معیشتي ناامنۍ 
کچه د سرانه عاید له زیاتېدو سره راټیټېږي. د عاید تر ټولو ټیټه ۲۰ سلنه 
برخه کې د کورنیو غړي له ۹۰ سلنه څخه ډېر له معیشتي پلوه ناامنه دي 
)په ۲۰۲۲ او ۲۰۲۴ کلونو کې له ۹۰ سلنې پورته، او په ۲۰۲۳ کال کې له ۸۵ 

سلنې پورته(. له بل پلوه، په ۲۰۲۲–۲۰۲۴ کلونو کې د تر ټولو بډایه کورنیو 
)لوړ ۱۰ سلنه( د غړو د معیشتي ناامنۍ سر شمېرې نسبت شاوخوا ۵۰ 

سلنه و، که څه هم دا لا هم د تر ټولو لوړې عاید ډلې لپاره یو لوړ ارزښت 
دی.۲۳ 

په ۲۰۲۴ کال کې د معاش لرونکي کار له لارې د عاید سرچینه راکمه 
شوه، او د مزدور کار او کورني یا خپل کاروبار له لارې عاید زیات شو، 

سره له دې چې د استخدام کچه د تېر کال په پرتله بدلون ونه موند. د 
معاش لرونکي کار له لارې د عاید ونډه ۲ سلنه پواینټه راکمه شوه )له 

۱۳ سلنه څخه ۱۱ سلنه ته(، پداسې حال کې چې د خپل کاروبار او خپل 
تولید له لارې عاید ۲ او ۳ سلنه پواینټه زیات شو، په ترتیب سره )شکل 

۳۰(. له بلې خوا، د مزدور کار له لارې د عاید ونډه په پام وړ ډول سره ۱۰ 
سلنه پواینټه زیاته شوه. د سرانه عاید اندازه د ټولو سرچینو له مخې، له 

۴ څخه تر ۸۹ سلنې پورې کمه شوې، پرته له مزدور کاره، چې پکې ۱۹ 
سلنه زیاتوالی راغلی. دا کموالي ټولې هغه عایدې سرچینې هم رانغاړي 

چې له بهرني ملاتړ څخه ترلاسه کېږي—لکه د حاکم نظام مرسته، 
بشري او بنسټیزو اړتیاوو مرسته، پیسې چې بهرني خپلوان استوي، او 

یودېرشم شکل: سړي سر لګښتونه؛ د ډلې او سیمې له مخې، ۲۰۲۴ )سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

له کورنۍ، ملګرو او ټولنې ملاتړ—چې ښایي کورنۍ دې ته اړ کړې وي 
چې د مزدور کار یا خپل کاروبار/تولید لور ته ولاړې شي. له دې امله چې 
مزدور کار او کورني عاید لاسته راوړنې معمولًاً ټیټ معاشونه لري، د غیر 
رسمي عاید زیاتوالي، د رسمي عاید کموالي، د بهرني ملاتړ کمښت او د 
استخدام د ثابتې کچې یوځای والی د کورنۍ د عاید ټیټیدو عمومي دلیل 

دی.

په ۲۰۲۴ کال کې د هر وګړي میاشتنی لګښت هم راکم شو، په ځانګړي 
ډول د کورني بې ځایه شویو )IDP( او بېرته را ستنېدونکو کورنیو لپاره. 

د هر وګړي میاشتنی لګښت ۱٬۵۵۵ افغانۍ )۲۲٫۰۶ امریکايي ډالر( و، 
چې په ۲۰۲۳ کال کې دا ۱٬۸۲۳ افغانۍ )۲۱٫۹۶ امریکايي ډالر( و، یعنې 

۱۵ سلنه نومي کموالی راغلی. تر ټولو زیات کموالی د IDP کورنیو لپاره 
ثبت شو )۲۸ سلنه(، او د ستنېدونکو کورنیو لپاره دا ۲۰ سلنه و. د ښاري 

او کلیوالي سیمو کورنیو دواړو ته ورته کمښتونه راغلل )په ترتیب سره 
۱۳ او ۱۵ سلنه(. په ۲۰۲۴ کال کې، د نفوسو په ډلو کې، یوازینی واضح 

توپیر د کورنۍ د موقعیت له مخې مشاهده شو )د ۳۱م شکل کیڼ لوری 
پینل؛ نقطه چینه کرښه د ملي کچې استازیتوب کوي(. کلیوالي کورنیو د 
ښارنیو کورنیو په پرتله ۲۰ سلنه لږ لګښتونه درلودل )۱٬۴۸۲ افغانۍ )۲۱٫۰۲ 

امریکايي ډالر( د ۱٬۷۸۰ افغانۍ )۲۵٫۲۵ امریکايي ډالر( پر وړاندې(.

ځینې اوسط محلي توپیرونه هم د هر وګړي په لګښتونو کې مشاهده 
شول )د ۳۱م شکل ښي لوري پینل(. تر ټولو ټیټ میاشتني لګښتونه 

په جنوبي سیمه کې وو، چې ۱٬۲۹۴ افغانۍ )۱۸٫۳۵ امریکايي ډالر( وو، 
ورپسې ختیځه سیمه چې ۱٬۳۴۱ افغانۍ )۱۹٫۰۲ امریکايي ډالر( وې. په 
شمالي، سوېل ختیځه، لوېدیځه او شمال ختیځه سیمو کې لګښتونه د 
ملي کچې سره نېږدې وو، چې له ۱٬۴۵۲ افغانۍ )۲۰٫۶۰ امریکايي ډالر( 

څخه تر ۱٬۶۱۰ افغانۍ )۲۲٫۸۴ امریکايي ډالر( پورې رسېدل. تر ټولو لوړ 
لګښتونه په مرکزي لوړو سیمو او مرکزي سیمه کې وو، چې په ترتیب 

سره ۱٬۷۰۶ افغانۍ )۲۴٫۲۰ امریکايي ډالر( او ۱٬۷۷۸ افغانۍ )۲۵٫۲۲ 
امریکايي ډالر( وو. پرته له یوې سیمې، په ټولو نورو سیمو کې له تېر کال 

څخه نومي کموالي راغلي، چې له مرکزي سیمې کې د ۲ سلنې کمښت 
څخه نیولې، تر مرکزي لوړو او سوېل ختیځه سیمو کې د ۲۸ سلنې 

کمښت پورې. لوېدیځه سیمه یوازینۍ سیمه وه چې د تېر کال په پرتله 
پکې ۵ سلنه نومي زیاتوالی راغلی و.

په ۲۰۲۴ کال کې د کورنیو تر ټولو لویه د لګښت برخه لا هم خوراک 
پاتې شوې، که څه هم دا برخه د تېر کالونو په پرتله راټیټه شوې )شکل 
۳۲(. په ۲۰۲۴ کال کې، د لګښتونو ۴۳ سلنه خوراک ته ځانګړې شوې 
وه، چې د ۲۰۲۳ کال له ۴۹ سلنې څخه راکمه شوې. دا کموالی ښایي د 

بیو د کموالي، دوامداره مرستو او د ۲۰۲۳ کال کرنیز حاصلاتو د زیاتوالي 
له امله وي، چې کورنیو ته د خوراکي توکو د لګښتونو سپما ورکړې او 

هغوی ته یې اجازه ورکړې چې پر استوګنځي، عادي غیر خوراکي توکو، 
برېښنا، سون توکو او پورونو بیرته ورکړه مصرف وکړي. دوهمه لوړه د 

لګښت برخه د روغتیا اړوند وه، چې د کورني لګښت شاوخوا ۱۲ سلنه 
یې جوړاوه، چې تقریباًً د ۲۰۲۳ کال سره برابر وه. د پیسو له مخې، د 

خوراک او روغتیا لګښتونه په ۲۰۲۴ کال کې، د هر کورنۍ غړي لپاره، 
۶۱۳ افغانۍ )۸٫۷۰ امریکايي ډالر( او ۲۱۹ افغانۍ )۳٫۱۱ امریکايي ډالر( 

وو، پداسې حال کې چې سرانه عاید ۱٬۲۵۶ افغانۍ )۱۷٫۸۲ امریکايي ډالر( 
و. په ۲۰۲۴ کال کې، د نفوسو په ډلو کې، د لګښت په بڼو کې ځینې 
توپیرونه مشاهده شول، په ځانګړي ډول د کورنۍ د مشر جنس او 

موقعیت پر بنسټ )شکل ۳۳؛ نقطه چینه کرښه د ملي کچې استازیتوب 
کوي(. د نارینه مشر لرونکو کورنیو لخوا ۴۳ سلنه لګښتونه پر خوراک 

شوي، پداسې حال کې چې د ښځینه مشر لرونکو کورنیو دا کچه ۳۹ 
سلنه وه. کلیوالي کورنیو د خپلو لګښتونو ۴۱ سلنه پر خوراک لګولي، 

په داسې حال کې چې ښاري کورنیو دا کچه ۴۷ سلنه وه. ښاري کورنیو 
د روغتیا اړتیاوو لپاره د خپلو لګښتونو ۹ سلنه کارولې، پداسې حال کې 

چې کلیوالي کورنیو دا کچه ۱۴ سلنه وه.

 د نارینه 
په مشرۍ کورنۍ

 د ښځې 
په مشرۍ کورنۍ

ښاري
کلیوالي

کوربه
داخلي بې ځایه شوي

بېرته راګېدونکي

دوه‌دېرشم شکل: د لګښتونو تخصیص )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

دري دېرشم شکل: د خوراکي توکو )چپ لوری( او روغتیا )ښی لوری( په برخه کې د لګښتونو تخصیص؛ د ډلې له مخې، ۲۰۲۴ )سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

 ۲۴- د کورنیو د لویانو/نارینه‌وو/ښځو د کار یا اشتغال ارزونه دا ده چې څومره لویان/نارینه/ښځې له سروې څخه مخکې په تېرو ۳۰ ورځو کې له کوره بهر کار کوي، هغه شمېر باید د کور دننه لویانو/نارینه‌وو/ښځو پر شمېر ووېشل شي. 
 ۲۵- سیمه ییز ټولنیز–اقتصادي لرلید، UNDP ،۲۰۲۵ )په راتلونکي کې(. 

۲۶- د کورنیو د ماشومانو/هلکانو/نجونو د کار یا اشتغال ارزونه دا ده چې څومره تر ۱۸ کلونو ټیټ عمر لرونکي ماشومان/هلکان/نجونې له سروې څخه مخکې په تېرو ۳۰ ورځو کې له کوره بهر کار کوي، هغه شمېر باید د کور دننه د 
هغو ماشومانو/هلکانو/نجونو پر شمېر ووېشل شي چې عمرونه یې د ۶ او ۱۷ کلونو تر منځ وي. 

ا د ښځو استخدام په ۲۰۲۴ کال کې خورا ټیټ پاتې شو، او د ماشومانو 
کار لږ څه زیات شو، په ځانګړي ډول د هلکانو په منځ کې. د کورنۍ د 
غړو له ډلې د لویانو د کار کولو ونډه د ۲۰۲۳ او ۲۰۲۴ کلونو ترمنځ تقریباًً 

ثابته پاتې شوې، چې ۴۴ سلنه وه )شکل ۳۴(،۲۴ چې ۸۴ سلنه یې نارینه 
او یوازې ۷ سلنه یې ښځې وې. د UNDP د اټکل له مخې، د ښځو 

د بشپړې اقتصادي ګډون د محدودولو دوام، به له ۲۰۲۴ څخه تر ۲۰۲۶ 
پورې، د ناخالص کورني تولید )GDP( لپاره د ۹۲۰ میلیونه امریکايي 
ډالرو مجموعي تاوان ولري.۲۵ د ماشومانو کار شاوخوا ۲ سلنه پواینټه 

زیات شو، له ۶ سلنه په ۲۰۲۳ کال کې، تر ۸ سلنه پورې په ۲۰۲۴ کال 
کې.۲۶ که څه هم په ۲۰۲۳ کال کې د هلکانو د کار ونډه راکمه شوې وه 

)له ۱۴ سلنه په ۲۰۲۲ کې، تر ۱۱ سلنه پورې په ۲۰۲۳ کې(، خو دا لړۍ بدل 
شوه او په ۲۰۲۴ کال کې یې ۴ سلنه پواینټه زیاتوالی وکړ )له ۱۱ سلنه په 
۲۰۲۳ کې، تر ۱۵ سلنه پورې په ۲۰۲۴ کې(. برسېره پردې، د کار کوونکو 
نجونو ونډه هم ۲ سلنه پواینټه زیاته شوې )له ۱ سلنه په ۲۰۲۳ کې، تر ۳ 

سلنه پورې په ۲۰۲۴ کې(.

څلوردېرشم شکل: د کورنۍ د لویانو او ماشومانو اشتغال )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

 پنځه‌دېرشم شکل: د کورنۍ د لویانو اشتغال؛ د ډلې او سیمې له مخې، ۲۰۲۴
)سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

 شپږدېرشم شکل: د کورنیو لپاره استوګنځی او وسایل
)سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

په ۲۰۲۴ کال کې، د وګړو د مختلفو ډلو ترمنځ د کورنۍ بالغو غړو د 
استخدام کچه نږدې ورته وه، پرته له هغو کورنیو چې ښځې یې مشري 

کوي )د شکل ۳۵ پورتني پینل؛ د هېواد کچه د نښه شوې کرښې له لارې 
ښودل شوې ده(. په هغو کورنیو کې چې ښځې یې مشري کوي، ۵۳ سلنه 

بالغ کسان په کار بوخت وو، چې دا معنا لري چې دا کورنۍ باید زیات 
زحمت وباسي، ځکه زیات بالغ غړي یې کار کوي، خو د نارینه‌وو په 

مشرۍ کورنیو په پرتله لږه عاید ترلاسه کوي. په سیمه ییز ډول، د کورنیو 
د بالغو غړو استخدام کې یو څه توپیرونه موجود وو )د شکل ۳۵ لاندې 

پینل(. تر ټولو کمه د بالغو غړو استخدام د مرکزي سیمې کورنیو کې 
ثبت شوی )۴۲ سلنه(، او تر ټولو زیاته په ختیځ کې )۵۱ سلنه(. د تېر کال 

سره په پرتله، د ټولو سیمو ترمنځ بدلونونه یوازې ۱ تر ۲ سلنه پورې وو، 
پرته له مرکزي لوړو سیمو چې هلته د بالغو غړو د استخدام کچه ۱۴ سلنه 

کمه شوې وه.

په ۲۰۲۴ کال کې، هغو کورنیو شمېر چې د خپلې سرپناه د خرابوالي 
راپور یې نه و ورکړی، نیمایي ته راټیټ شو، له ۳۸ سلنه په ۲۰۲۳ کې، 

تر ۱۹ سلنه پورې )شکل ۳۶(. د نل عامه اوبو ته لاسرسی لږ څه ۳ سلنه 
زیات شو )له ۱۹ سلنه په ۲۰۲۳ کې، تر ۲۲ سلنه په ۲۰۲۴ کې(. د بشپړ 

ګرځنده شبکې پوښښ کې یو پام وړ پرمختګ وشو چې ۶ سلنه زیات 
شو )له ۳۹ سلنه تر ۴۵ سلنه(. د اساسي برېښنا شبکې ته لاسرسی لږ 

څه ۲ سلنه راکم شو. په عمومي توګه، سره له دې چې د کورنیو لپاره د 
اسانتیاوو ته لاسرسی ښه شوی، خو د سرپناه شرایط سخت خراب شوي، 

چې ښايي د کورنیو د عوایدو د کمېدو له امله وي.

د خوړو خوندیتوب د کرنیزو تولیداتو، بشري مرستو، انفلاسیون او د 
اسعارو د تبادلې نرخ سره حساس دی. سره له دې چې په ۲۰۲۴ کال کې 

د کال منځ مهال کې کورنیو خوړو ته لومړیتوب لږ ورکړ، خو د خوړو 
خوندیتوب د ۲۰۲۴ کال له وروستیو راهیسې مخ پر خرابېدو دی. د خوړو 
د خوندیتوب د مرحلو د طبقه بندۍ )IPC( له مخې، د خوړو خوندیتوب 

خرابېږي؛ هغه وګړي چې د IPC د بحران یا تر هغه پورته کټګورۍ 
)درېیم پړاو یا زیات( کې وو، اټکل شوی چې له ۲۵ سلنه په سپټمبر–

اکتوبر ۲۰۲۴ کې، تر ۳۲ سلنه پورې به زیات شي د ۲۰۲۴ د نومبر څخه د 
۲۰۲۵ د مارچ تر میاشتې پورې )شکل ۳۷(.

 د نارینه 
په مشرۍ کورنۍ

 د ښځې 
په مشرۍ کورنۍ

ښاري
کلیوالي

کوربه
داخلي بې ځایه شوي

بېرته راګېدونکي

اووه‌دېرشم شکل: د خوراکي امنیت د پړاوونو د یوځای شوې طبقه بندۍ 
 په بحراني یا لوړ ۳+ پړاو کې د نفوس نسبت

)سرچینه: د خوړو د خوندیتوب مرحلو IPC مدغم طبقه بندي، ۲۰۲۵(

 اته‌دېرشم شکل: د کورنیو د خوراکي توکو د مصرف کچه او کټګوري
)سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

 نهه‌دېرشم شکل: د منلو وړ خوراکي توکو مصرف؛ د ډلې او سیمې له مخې، ۲۰۲۴
)سرچینه: د ګڼ سکتوري اړتیاوو ارزونه )MSNA(، ۲۰۲۴ کال(

د ۲۰۲۴ له نوامبر د ۲۰۲۵ تر مارچ

د ۲۰۲۴ له سپټامبر د ۲۰۲۴ تر اکتوبر
د ۲۰۲۴ له مې د ۲۰۲۴ تر اکتوبر

د ۲۰۲۴ له مارچ د ۲۰۲۴ تر اپرېل

د ۲۰۲۳ له نومبر د ۲۰۲۴ تر مارچ

 .)FCS≤28( او خرابه یا ټيټه ،)FCS≤42<28( متوسطه ،)FCS>42( له سروې څخه مخکې د ۷ ورځو په جریان کې د خوراکي توکو د مصرف پر بنسټ ده. درجه بندي دا ده: د منلو وړ )FCS( ۲۷- د خوراکي توکو د مصرف نمره

دا وروستی خرابوالی د خوړو خوندیتوب کې هغه مثبت پرمختګ له 
منځه وړي چې د ۲۰۲۴ کال په منځ کې شوی و، لکه د خوړو د مصرف 

سکور ښه کېدل او د کورنیو له خوا خوړو ته د لومړیتوب راکمېدل 
)شکل ۳۷ او ۳۸(. د هغو کورنیو شمېر چې د خوړو په مصرف کې یې 
وضعیت خراب و، له ۲۶ سلنه په ۲۰۲۳ کې، تر ۱۷ سلنه پورې راکم شو، 

او هغه کورنۍ چې د خوړو مصرف یې “په پوله” وو،27 له ۴۳ سلنه څخه تر 
۵۳ سلنه پورې زیاتې شوې. د خوړو د نرخونو راکمېدل — د انفلاسیون 

د ټیټوالي، د اسعارو د ارزښت لوړوالي او د غنمو د تولید زیاتوالي له 
امله په ۲۰۲۴ کې — ښایي دغه ښه‌والی رامنځته کړی وي، خو اوس دا 

پرمختګ بېرته په شا شوی ښکاري.

د خوړو د مصرف له مخې، د وګړو د ډلو او سیمو ترمنځ د پام وړ 
توپیرونه ولیدل شول. که څه هم په ۲۰۲۳ او ۲۰۲۴ کلونو کې په ملي 

کچه د هغو کورنیو ونډه چې د خوړو مصرف یې د منلو وړ و، ۳۰ سلنه 
پاتې شوه، خو دا وضعیت په ټولو وګړو او سیمو کې یو شان نه و. د 

راستنېدونکو، داخلي بې ځایه شوو، او د ښځو تر مشری لاندې کورنیو 
لپاره دا ونډه له ۲۳ تر ۲۵ سلنه پورې وه په ۲۰۲۴ کې )شکل ۳۹ چپ 

پینل؛ د ملي کچې نښه شوې کرښه(. د ښځو تر مشری لاندې کورنیو کې 
 IDP له ۲۰۲۳ راهیسې ۶ سلنه پرمختګ راغلی، خو د راستنېدونکو او

کورنیو کې دا کچه په ترتیب سره ۷ او ۱۰ سلنه راټیټه شوې. په سیمه ییز 
ډول ډېر زیات توپیرونه موجود وو )شکل ۳۹ ښی پینل(. په سوېلي 

ختیځ سیمه کې کورنیو تر ټولو زیاته ونډه درلوده چې د خوړو مصرف 

یې د منلو وړ و )۵۱ سلنه(، چې دا د ملي اوسط )۳۰ سلنه( نه ډېر زیات 
دی. مرکزي، لوېدیځه او ختیځې سیمې ۳۷–۳۸ سلنه لرلې، خو شمال 

ختیځې سیمې یوازې ۱۸ سلنه درلود. نورې سیمې له ۱۲–۱۳ سلنه پورې 
وې، چې د ملي اوسط نه ښکته وې. د ۲۰۲۳ سره په پرتله، د خوړو د منلو 

وړ مصرف لرونکو کورنیو ونډه په شمالي او لوېدیځه سیمو کې نږدې 
بدله نه شوه، خو ختیځه، مرکزي او سوېلي ختیځه سیمې ۵–۶ سلنه ښه 
شوې، او شمال ختیځه، مرکزي لوړې سیمې او سوېلي سیمې له دغې 

کټګورۍ څخه ووتلې، او د خوړو منلو وړ مصرف کچه پکې له ۷ تر ۲۳ 
سلنه راکمه شوه.

 د نارینه 
په مشرۍ کورنۍ

 د ښځې 
په مشرۍ کورنۍ

ښاري
کلیوالي

کوربه
داخلي بې ځایه شوي

بېرته راګېدونکي

څلوېښتم شکل: د کورنیو د لومړۍ درجې لومړیتوبونو اړتیاوې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

۲۸- د لومړیتوب لرونکو اړتیاوو په اړه پوښتنه د سروې د کلونو په جریان کې توپیر درلود. په ۲۰۲۲–۲۰۲۳ کلونو کې له کورنیو څخه د درېیو لومړیتوب لرونکو اړتیاوو په اړه پوښتنه 
 کېده، خو په ۲۰۲۴ کې ترې د شمېر له مشخصولو پرته د لویو ستونزو یا ننګونو په اړه پوښتنه وشوه.

 ۲۹- په ۲۰۲۲ کال کې اوبه د څښاک، حفظ‌الصحې او نورو چارو لپاره وې. په ۲۰۲۳–۲۰۲۴ کې اوبه یوازې د څښاک لپاره وې. 
https://fts.unocha.org/plans/1185/summary :۳۰- د لا ډېرو معلوماتو لپاره دغه لېنک پرانیزئ

د کورنیو د لومړیتوب اړتیاوې د ۲۰۲۲–۲۰۲۴ کلونو ترمنځ نږدې همغه 
پاته شوې، خو د خوړو، د ژوندانه/کاري ملاتړ او روغتیا پاملرنې نسبي 

ارزښت راکم شوی )شکل ۴۰(.28 خوړه په ۲۰۲۴ کې هم تر ټولو لومړیتوب 
پاتې شوې )۶۱ سلنه(، ورپسې د ژوندانه ملاتړ او کار )۴۰ سلنه(، او 

اوبه )۳۱ سلنه( چې روغتیا یې د درېیم ځای نه راښکته کړه. د خوړو، د 
ژوندانه ملاتړ، د کار، او روغتیا لومړیتوب لرونکو کورنیو ونډه له ۲۰۲۳ 

څخه تر ۲۰۲۴ پورې راکمه شوې.29 خو نورې اړتیاوې، لکه سرپناه، غیر 
خوراکي توکي )NFIs( او برېښنا/ګاز/اوبه، په ۲۰۲۴ کې له ۱۰ سلنه نه 

زیاتې شوې. دا راکمېدل ښايي د دوامداره مرستو، کرنیز تولید زیاتوالي، د 
وچکالۍ د اغېزو کمښت، او د خصوصي سکتور د مقاومت له امله وي، 

چې د کورنیو مصرف یې ملاتړی و، کوم چې د ۲۰۲۳ کال د ناخالص 
کورني تولید )GDP( د اوسط پرمختګ اصلي لامل و.

شاوخوا ۹۸ سلنه کورنیو په ۲۰۲۴ کې راپور ورکړی چې دوی لږ تر لږه 
یوه لومړیتوب اړتیا لري. کورنیو دا هم څرګنده کړه چې له بشري مرستو 
ورکوونکو نه یې کوم ډول مرستې ته اړتیا ده. خوړه )۷۸ سلنه(، د ژوندانه 

ملاتړ او کار )۵۰ سلنه(، روغتیا )۳۵ سلنه(، اوبه )۲۶ سلنه(، او د پور 
ورکړې لپاره مرسته )۲۳ سلنه( تر ټولو زیاتې غوښتنې وې. سره له دې 

چې کورنیو بېړنۍ اړتیاوې درلودې، خو بشري مرسته یو ځل بیا په ۲۰۲۴ 
کې راکمه شوې )شکل ۴۱(.۳۰ د مرستو ټولې اړتیاوې له US$0.9 میلیاردو 

په ۲۰۲۱ کې، تر US$4.4 میلیاردو پورې په ۲۰۲۲ کې پورته شوې، خو دا 
کچه په ۲۰۲۳–۲۰۲۴ کې US$3.1–3.2 میلیاردو ته راکمه شوې. له ۲۰۲۲ 

راهیسې د مالي تشې )funding gap( زیاتوالی، دا ښيي چې موجودې 
مرستې د اړتیاوو د پوره کولو لپاره کافي نه دي.

د مرستو پراخې اړتیاوې، د ژوندي پاتې کېدو لوړې ستونزې، او د خوړو 
خطرناک ناامنیت په دوامداره ډول نه شي حل کېدای، پرته له دې چې 

یو باوري ټولنیز خوندیتوب سیستم شتون ولري. تر ټولو محرومې کورنۍ 
— په ځانګړي ډول هغه چې ښځې یې مشري کوي یا معلول غړي 

لري — باید د اوږدمهاله، پراخ ټولنیز خوندیتوب پوښښ لپاره لومړیتوب 

یوڅلوېښتم شکل: د ملګرو ملتونو سازمان مرستې )د میلیارد امریکايي ډالرو له 
مخې(( )سرچینه: اوچا، ۲۰۲۰-۲۰۲۵. د FTS ډېټابېس، )معلومات له ۲۰۲۵ څخه تر نن 

پورې دي((

ورکړل شي. دغه ډول مرسته کولی شي د شرایطو پورې مشروط یا غیر 
مشروط نغدي مرستې، د عاید ملاتړ، یا د مهمو روغتیایي خدمتونو 

لپاره بیمه وي، څو کورنیو ته د دوامداره محرومیتونو او اقلیمي پېښو 
پر وړاندې د خوندیتوب جال برابر کړي. دا هدف به تر هغو نه ترلاسه 

کېږي، تر څو تجارتي بانکونه او خصوصي سکتور په ګډه کار ونه کړي، 
او نړیواله مرسته د لګښتونو او خطرونو په کمولو کې مرسته ونه کړي او 

د دوامدار پرمختګ بنسټ کېنږدي.

دوه څلوېښتم شکل: هغه ناوړه پېښې چې پر کورنیو اغېز کوي )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

دري څلوېښتم شکل: هغه اقتصادي ټکانونه چې کورنۍ اغېزمنوي؛ د ټولنې د پاړکیو له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

31- په ۲۰۲۳–۲۰۲۴ کلونو کې ناوړه پېښې تر سروې مخکې په ۱۲ میاشتو کې وارزول شوې. په ۲۰۲۲ کال کې تر سروې مخکې په شپږو میاشتو کې ارزول شوې وې. 
 په طبیعي افتونو کې وچکالي، سېلاب، زلزله، واوره او شدید ورښتونه شامل وو. په “نور” کې هم واوره/شدید ورښتونه شامل دي. 

32- اقتصادي ټکان هره هغه ناڅاپي پېښه ده چې د کورنۍ پر اقتصاد پراخ او ناڅاپي اغېز وکړي )لکه د څارویو له منځه تلل، د کرنیزو تولیداتو کمښت، د کاري 
فرصتونو کمښت، د معاش راکمېدل، د سوداګریزو مشتریانو له لاسه ورکول او د کورنۍ د شاغلو غړو کمېدل(. 

مشرۍ کورنیو )۹۷ سلنه( او تازه راستنو شویو کسانو )۹۵ سلنه( کړی دی 
)شکل ۴۳(. د کورنیو بې ځایه شویو کسانو )IDPs( کورنۍ تر ټولو زیات 
له دې اقتصادي فشار سره مخ شوي دي )د ۲۰۲۳ کال په پرتله ۳۶ سلنه 

امتیازي لوړوالی(، ورپسې ښاري کورنۍ )۳۴ سلنه امتیازي لوړوالی( 
او د ښځو په مشرۍ کورنۍ )۳۳ سلنه امتیازي لوړوالی( دي. کلیوال، 

راستنیدونکي، کوربه او د نارینه وو په مشرۍ کورنۍ هم د پام وړ زیاتوالي 
سره مخ شوې دي )۲۳ تر ۲۵ سلنه امتیازي لوړوالی(.

د سیمو له نظره، د اقتصادي ضربو تجربه کې یو څه توپیر لیدل شوی 
دی. په ۲۰۲۴ کال کې، لوېدیځې سیمې د هغو کورنیو تر ټولو کمې 
ونډې راپور ورکړې چې د اقتصادي ضربې سره مخ شوې وې، یعنې 

۶۱ سلنه، چې دا یوازینۍ سیمه وه چې د ۲۰۲۳ کال په پرتله یې ۷ سلنه 
ښه‌والی درلود )شکل ۴۴(. له دې سره، د لوېدیځې سیمې سره نږدې 

مرکزي سیمه کې د اقتصادي ضربو اغېز ۸۷ سلنه کورنیو ته رسېدلی 
و — چې دا د لوېدیځې سیمې په پرتله ۲۶ سلنه امتیازي لوړوالی دی. 

شمالي سیمه تر ټولو زیات اغېزمنه وه، چې نږدې ټولې کورنۍ )۹۹ سلنه( 
یې متاثره شوې وې، ورپسې مرکزي لوړځایونه )۹۸ سلنه(، سویلي )۹۷ 

سلنه(، ختیځې او سوېل ختیځې )۹۶ سلنه(، او شمال ختیځه سیمه )۹۳ 
سلنه( راغلي دي.

۴.5: د ناورینونو په مقابل کې مقاومت: طبیعي پېښې او اقتصادي 
ټکانونه

کورنیو ته په ۲۰۲۴ کې د زیان رسوونکو پېښو له لورې ستر زیان اوښتی 
دی )شکل ۴۲(.۳۱ په ۲۰۲۴ کې، ۹۵ سلنه کورنیو راپور ورکړی چې دوی لږ 
تر لږه یوې منفي پېښې سره مخ شوي، په داسې حال کې چې دا شمېره 
په ۲۰۲۳ کې ۹۲ سلنه وه. اقتصادي ټکانونه تر ټولو زیات تکرارېدونکي 
پېښې وې۳۲ )۹۰ سلنه(. په ۲۰۲۴ کې، چې دا یوه لوړه زیاتوالی دی نسبت 

۶۵ سلنه ته په ۲۰۲۳ کې. طبیعي پېښې، په ځانګړي ډول وچکالي او 
سېلابونه، دوهم تر ټولو اغېزمنې پېښې وې )۴۷ سلنه په ۲۰۲۴ کې(. که 
څه هم وچکالي تر ټولو عامه پېښه وه په ۲۰۲۲–۲۰۲۳ کلونو کې، خو دا 
اغېز په ۲۰۲۴ کې تر ۳۴ سلنه پورې راکم شوی. سېلابونه د کورنیو ۱۹ 
سلنه اغېزمن کړي، چې د تېرو کلونو سره ورته وو. د ۲۰۲۳ د اکتوبر 

هرات زلزلې پرته، زلزلهيي فعالیتونه په ۲۰۲۴ کې لږ اغېز درلود )۴ سلنه(. 
فعالې جګړې او تاوتریخوالی په ۲۰۲۴ کې، لکه په ۲۰۲۲–۲۰۲۳ کلونو کې، 

کم اغېز درلود )۲–۵ سلنه(.

ټولو خلکو د ۲۰۲۳ کال په پرتله په ۲۰۲۴ کال کې د اقتصادي ضربو په 
راپور ورکولو کې یو ځل بیا تیز زیاتوالی تجربه کړی دی. دا اغېز د 

نفوس پر ټولو ډلو خپور شوی، چې تر ټولو زیات اغېز یې پر د ښځو په 

څلور څلوېښتم شکل: هغه اقتصادي ټکانونه چې کورنۍ اغېزمنوي؛ د سیمې له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

  2022      2023      2024   :شرح

پنځه څلوېښتم شکل: هغه وچکالي چې کورنۍ اغېزمنوي؛ د ډلو له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

شپږ څلوېښتم شکل: هغه وچکالي چې کورنۍ اغېزمنوي؛ د سیمې له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

د لوېدیځې سیمې د نسبي ښه‌والي برعکس، نورو سیمو کې د ۲۰۲۴ 
کال په جریان کې د اقتصادي ضربو له امله متاثره کورنیو کچه کې د 

پام وړ زیاتوالی راغلی. تر ټولو زیات لوړوالی په مرکزي او شمالي سیمو 
کې ثبت شوی دی )۴۴ امتیازي سلنه(. دغه پورته تلونکي شمېرې د ټول 

هېواد په کچه ژورېدونکي اقتصادي بحران ته اشاره کوي، چې یوازې 
لوېدیځه سیمه ترې مستثنی ده.

د ټولو وګړو ډلو لپاره، د وچکالۍ اغېز د ۲۰۲۳ کال په پرتله په ۲۰۲۴ کال 
کې کم شوی دی )شکل ۴۵(. دغه پرمختګونه د ښاري، راستنېدونکي، د 

نارینه وو په مشرۍ، کلیوالي، کوربه او د ښځو په مشرۍ کورنیو لپاره د 
پام وړ وو )۳۰ تر ۴۰ امتیازي سلنه(. د کورنیو بې ځایه شویو کسانو لپاره 

لږ څه معتدل ښه‌والی لیدل شوی )۱۸ امتیازي سلنه(. د ۲۰۲۴ کال په 
شرایطو کې د وچکالۍ اغېز کې ښاري )۱۴ سلنه( او کلیوالي )۴۱ سلنه( 

سیمو ترمنځ هم لوی توپیر لیدل شوی دی.

د وچکالۍ تجربه کې د ۲۰۲۴ کال په جریان کې د سیمو ترمنځ هم لوی 
توپیر لیدل شوی، سره له دې چې ټولو سیمو کې د ۲۰۲۳ کال په پرتله 
پام وړ کمښت راغلی دی )شکل ۴۶(. مرکزي سیمه تر ټولو لږ متاثره 

وه )۹ سلنه(، ورپسې ختیځه سیمه )۱۹ سلنه( او لوېدیځه سیمه )۲۸ 
سلنه(. سویل ختیځه، مرکزي لوړځایونه، شمال ختیځه او شمالي سیمې 

په ورته کچه اغېزمنې شوې )۴۱–۴۶ سلنه(، پداسې حال کې چې وچکالي 
په سویلي سیمه کې تر ټولو شدید وه، چیرته چې ۷۱ سلنه کورنۍ متاثره 

شوې وې. ډېری سیمو کې د وچکالۍ حالتونه د ۲۰۲۳ کال په پرتله په پام 
وړ ډول ښه شوي، د ۲۲ تر ۴۹ امتیازي سلنه کموالي سره. خو د سویلي 
سیمې حالت یوازې لږ څه ښه شوی، یعنې ۷ سلنه کمښت، سره له دې 

چې هلته تر ټولو زیاتې کورنۍ متاثره شوې دي )۷۱ سلنه(.

مرکز مرکزي لوړې سيمې ختیځ شمال شمال ختیځ سویل سویل ختیځ لویدیځ

مرکز مرکزي لوړې سيمې ختیځ شمال شمال ختیځ سویل سویل ختیځ لویدیځ

د نارینه په مشرۍ کورنۍ ښاري د ښځینه په مشرۍ کورنۍ کلیوالي کوربه  راګرځېدونکي  داخلي  بې ځایه شوي

اووه څلوېښتم شکل: هغه سېلابونه چې کورنۍ اغېزمنوي؛ د ډلو له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

اته څلوېښتم شکل: هغه سېلابونه چې کورنۍ اغېزمنوي؛ د سیمې له مخې )سرچینه: د ګڼ سکتوري اړتیاوو ارزونه )MSNA(، ۲۰۲۲-۲۰۲۴ کلونه(

د سېلابونو اغېز د ۲۰۲۳ کال په پرتله د ډیرو ډلو لپاره لږ څه زیات شوی، 
سره له دې چې لا هم د ۲۰۲۲ کال په پرتله کم دی. د تېرو کلونو په څېر، 
د ۲۰۲۴ کال سېلابونه په ځانګړي ډول ښاري )۵ سلنه( او کلیوالي سیمو 
)۲۴ سلنه( ترمنځ توپیر لرونکی اغېز درلود )شکل ۴۷(. ډېری کورنیو د 
۲۰۲۳ کال په پرتله لږ بدلونونه راپور کړل. د ښځو په مشرۍ )۸ امتیازي 

سلنه( او د کورنیو بې ځایه شویو کسانو )۶ امتیازي سلنه( کورنیو ته 
حالت خراب شوی، پداسې حال کې چې کوربه، د نارینه وو په مشرۍ او 

کلیوالي کورنیو ته لږ خرابوالی راغلی )۳–۴ امتیازي سلنه(. ښاري کورنیو 
لپاره د سېلابونو اغېز تغیر نه دی کړی، او راستنېدونکو کورنیو کې ۲ 

امتیازي سلنه ښه‌والی راغلی دی.

د سېلابونو اغېز له سیمې څخه سیمې ته هم توپیر درلود )شکل ۴۸(. 
په مرکزي سیمه کې کورنۍ تر ټولو لږ متاثره شوې )۴ سلنه(. شمالي او 
سویلي سیمې د ملي اوسط نه لږ لاندې وې )۱۴–۱۶ سلنه(، پداسې حال 

کې چې مرکزي لوړځایونه او ختیځې سیمې لږ زیاتې اغېزمنې وې )هر 
یو ۲۱ سلنه(. لوېدیځه، شمال ختیځه او سوېل ختیځه سیمې تر ټولو 

زیاتې اغېزمنې شوې دي )۲۸ تر ۳۲ سلنه(.

د ۲۰۲۳ کال په پرتله، سوېل ختیځه سیمه تر ټولو زیات ښه‌والی درلود 
)۲۶ امتیازي سلنه کمښت(، ورپسې مرکزي سیمه )۱۰ امتیازي سلنه( او 

سویلي سیمه )۴ امتیازي سلنه(. پاتې سیمو کې د سېلابونو اغېز زیات 
شوی دی. تر ټولو زیات خرابوالی په لوېدیځه سیمه کې راغلی )۲۵ 

امتیازي سلنه(، ورپسې مرکزي لوړځایونه او شمال ختیځه سیمه )هر یو 
۱۵ امتیازي سلنه(، شمالي سیمه )۹ سلنه( او ختیځه سیمه )۷ امتیازي 

سلنه(.

د طبیعي افتونو او اقتصادي ضربو یو ځای اثر د کورنیو پر هوساینې 
دوامداره اغېز لري او هغوی یې د ژوندي پاتې کېدو له پلوه خوندي نه 

دي پرې ایښي. سره له دې چې په ۲۰۲۴ کال کې د طبیعي افتونو مستقیم 
اثر یو څه کم شوی، اقتصادي پایلې لا هم دوام لري. له هغو کورنیو څخه 

چې د ۲۰۲۴ کال په جریان کې یې د طبیعي افت اغېز تجربه کړی و 
)۴۷ سلنه(، ۴۳ سلنه یې همداراز د اقتصادي ضربو سره مخ شوې وې، 
چې دا دوی ډېرې زیانمنې کوي. هغه کورنۍ چې له ناوړه پېښو څخه 

 AFN خوندي پاتې شوې وې، د سرانه میاشتني عوایدو کچه یې لوړه وه
1,811 یا US$25.69 او د بېوزلۍ شاخص له مخې یې د ژوند تضمین 

هم کم و )یوازې ۲۰ سلنه یې د ژوندي پاتې کېدو له ناامنه حالت سره مخ 
وې(. له بلې خوا، هغه کورنۍ چې له اقتصادي ضربو او/یا طبیعي افتونو 

سره مخ وې، د سرانه عوایدو کچه یې ۳۲ سلنه کمه وه AFN 1,227 یا 
US$17.40 او نږدې څلور چنده زیاتې د ژوندي پاتې کېدو له ناامنۍ سره 

مخ وې )۷۷ سلنه پر وړاندې د ۲۰ سلنه(.

له چاپېریالي پلوه زیانمنې سیمې لکه شمال ختیځه، سویل ختیځه او 
لوېدیځه سیمې تر ټولو زیاتې له پیښو لکه سېلاب سره اغېزمنې شوې 

دي او باید د مرستې د هڅو په مرکز کې و اوسي. مرستې باید د دغو 
سیمو د ځانګړو خرد‌اقلیمونو سره سمې تنظیم شي، چې هدف یې باید 

د ضربو پر وړاندې مقاومت لوړول او د کورنیو وړتیاوې زیاتول وي 
ترڅو د ژوند د بنسټیزو اړتیاوو د کمښت، لکه د اوبو محدود لاسرسی، د 

روغتیايي خدماتو د لاسرسي وړتیا او د دوامداره ژغورونکو تګلارو کارولو 
اړتیا، په وړاندې مقابله وکړي.

د نارینه په مشرۍ کورنۍ ښاري  د ښځینه په مشرۍ کورنۍ کلیوالي کوربه  راګرځېدونکي  داخلي  بې ځایه شوي

مرکز مرکزي لوړې سيمې ختیځ شمال شمال ختیځ سویل سویل ختیځ لویدیځ

 نهه څلوېښتم شکل: له کوره بیرون ته د ښځو د وتلو د ځلونو شمېر
)سرچینه: د ملګرو ملتونو د ښځو اداره، ۲۰۲۴(

پنځوسم شکل: د هغو کورنیو ونډه چې وایي ټولې سیمې د ښځو او نجونو لپاره خوندي 
)۲۰۲۴–۲۰۲۲ ،MSNA دي )سرچینه: د ګڼ سکتوري اړتیاوو ارزونه یا

https://press.un.org/en/2023/sc15222.doc.htm :3۳- د لا ډېرو معلوماتو لپاره دغه لېنک پرانیزئ 
https://hdr.undp.org/data-center/thematic-composite-indices/gender-inequality-index#/indicies/GII :3۴- د لا ډېرو معلوماتو لپاره دغه لېنک پرانیزئ 

https://giwps.georgetown.edu/the-index :3۵- د لا ډېرو معلوماتو لپاره دغه لېنک پرانیزئ 
https://asiapacific.unwomen.org/en/digital-library/publications/2024/10/summary-of-countrywide-consultations-with-afghan-women :3۶- د لا ډېرو معلوماتو لپاره دغه لېنک پرانیزئ

.۵ 
د ښځو خرابېدونکي ټولنیز او اقتصادي شرایط

له ۲۰۲۱ کال د اګست میاشتې راهیسې د حاکمو چارواکو له خوا پر ښځو او نجونو سخت محدودیتونه لګول شوي، چې افغانستان یې د ښځو د حقونو له 
پلوه تر ټولو زیات ځپلی هېواد ګرځولی.۳۳ په ۲۰۲۲ کال کې، افغانستان د جنسیتي نابرابرۍ په شاخص کې چې د تولیدي روغتیا، واکمنۍ او د کار بازار ته 
د لاسرسي له مخې سنجول کېږي،۳۴ له ۱۶۶ هېوادونو څخه ۱۶۲ ځای درلود. تر ۲۰۲۳ کال پورې، افغانستان د ښځو د شمولیت، عدالت او امنیت له مخې 
د ښځو، سولې او امنیت شاخص کې تر ټولو وروستی هېواد و )۱۷۷م ځای(.۳۵ پر ښځو او نجونو لګول شوي محدودیتونه د هغوی د ژوند هر اړخ اغېزمن 
کوي، له عامه لاسرسي او کار کولو څخه نیولې، تر زده کړو او روغتیا پورې )د ښځو د حقونو د محدودولو د مهال‌وېش لپاره درېیمه ضمیمه وګورئ(. له 

همدې امله، اقتصادي سرچینو ته لاسرسی ورځ تر بلې محدود شوی، د کار کولو فرصتونه کم شوي، د لومړنیو زده کړو څخه پورته تعلیم ته لاسرسی بند 
شوی، او د ښځو عمومي روغتیا او هوساینه سخت زیانمنه شوې ده.

5.1: ښځې ورځ تر بلې ځان ناامنه احساسوي او په کور کېنول شوې دي

حاکمو چارواکو عامه ځایونو ته د ښځو پر لاسرسي خورا سخت 
محدودیتونه وضع کړي دي چې پکې پارکونه، د ساتیرۍ ځایونه، جیمونه 

او عامه حمامونه شامل دي. ښځې ورځ تر بلې دا تجربه کوي چې پرته 
له محرم )نږدې نارینه خپلوان( له کوره نشي وتلی، چې په عملي ډول 

هغوی ته دا معنی لري چې باید خپلو کورونو کې پاتې شي. د ۲۰۲۴ 
کال په مشورو کې له افغان ښځو سره،۳۶ شاوخوا ۸ له ۱۰ ښځو )۷۹ 

سلنه( راپور ورکړ چې د تېرو ۱۲ میاشتو په جریان کې، حتی د محرم سره 
یوځای، هغوی ته د عامه ځایونو لاسرسی نه وو ورکړل شوی. شاوخوا 
۷ له ۱۰ ښځو )۶۹ سلنه( وویل چې کله یوازې بهر ووځي، ځان »هیڅ 
خوندي« نه احساسوي، که څه هم دا فیصدي تر ۱۳ سلنه راټیټه شوې 

کله چې له محرم سره وې. له همدې امله، ډېری ښځو )۵۷ سلنه( ویلي 
چې له کوره په ورځ کې له یو ځل نه کم وځي، چې شاوخوا یوه له پنځو 

ښځو )۲۲ سلنه( بیا یوازې په اونۍ کې له کوره وځي )شکل ۴۹(.

د ګڼ سکتوري اړتیاوو ارزونې )MSNA( د ۲۰۲۲–۲۰۲۴ معلوماتو له مخې، 
د هغو کورنیو سلنه چې وایي د ښځو او نجونو لپاره ټولې سیمې خوندي 

دي، په پرله پسې ډول راټیټه شوې — له ۷۲ سلنې په ۲۰۲۲ کې، ۶۴ سلنې 
ته په ۲۰۲۳ کې، او ۵۶ سلنې ته په ۲۰۲۴ کې راټیټه شوې )شکل ۵۰(. دا 
کمښت په ښاري سیمو کې تر ټولو زیات څرګند دی. په ۲۰۲۲ کې، د 

ښاري کورنیو ډېری )۹۱ سلنه( هېڅ سیمه د ښځو لپاره غیرخوندي نه وه 
ګڼلې، حال دا چې د کلیوالو کورنیو نږدې دوه پر درېیمه برخه )۶۶ سلنه( 

دا خبره کړې وه. خو تر ۲۰۲۴ پورې، دا اندازه هم د ښاري او هم د کلیوالو 
کورنیو لپاره ۵۶ سلنې ته راټیټه شوې.

UNDP  |  ۲۰۲۴-۲۰۲۳ 41د افغانستان پر ټولنیز-اقتصادي حالت بیاکتنه



د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

0%

10%

20%

30%

40%

50%

2022
لویان لویان ماشومانلویان ماشومان           ماشومان

2023 2024

40

50

6

14

44
48

6
11

44

53

8
11

10%

20%

30%

40%

50%

60%

70%

کرنه مالداري کوچنی کاروبار ورځنۍ مزدوري رسمي دنده
2022

39

30

2023

43

20

2024

40

18

2022

16

23

2023

24

15

2024

24

15

2022

18

13

2023

21

11

2024

19

12

2022

56

61

2023

47

69

2024

49

70

2022

9
6

2023

13

9

2024

12

8

0%

 یو پنځوسم شکل: د کورنیو د لویانو او ماشومانو کار؛ د کور د مشر د جنسیت له مخې
)۲۰۲۴–۲۰۲۲ ،MSNA سرچینه: د ګڼ سکتوري اړتیاوو ارزونه یا(

)۲۰۲۴–۲۰۲۲ ،MSNA دوه پنځوسم شکل: د کارکوونکو غړو د کار ډول؛ د کور د مشر د جنسیت له مخې )سرچینه: د ګڼ سکتوري اړتیاوو ارزونه یا

د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

۳۷- د کورنۍ د لویانو د کار اندازه داسې ارزول شوې چې د سروې له نېټې مخکې ۳۰ ورځو کې له کور څخه بهر کار کوونکو لویانو شمېر د کورنۍ پر ټولو لویانو وېشل شوی. د ماشومانو د کار اندازه 
 هم دا ډول ارزول شوې چې په همدې موده کې له کور څخه بهر کار کوونکو ماشومانو شمېر د کورنۍ د هغو ماشومانو پر ټول شمېر وېشل شوی چې عمر یې د ۶–۱۷ کلونو ترمنځ دی.

۳۸- په ۲۰۲۴ کال کې، په اوسط ډول د نارینه تر مشرۍ لاندې کورنیو کې ۷.۲ کسان اوسېدل، چې له دې جملې ۳.۵ تنه لویان او ۳.۷ تنه ماشومان وو، حال دا چې د ښځینه تر مشرۍ لاندې کورنیو کې 
 ۶.۲ غړي وو، چې ۲.۶ تنه یې لویان او ۳.۶ تنه یې ماشومان وو.

۳۹-دا ارقام د هغو کورنیو لپاره دي چې لږ تر لږه یو نارینه یا ښځینه بالغ یې د سروې له نیټې څخه مخکې ۳۰ ورځو کې له کوره بهر کار کړی وي.

5.2: ښځې په کار کې: یو مخ پر ‌کمېدو واقعیت

په ۲۰۲۴ کال کې، په افغانستان کې د ښځو لپاره د کار او مشغولیت 
وضعیت لا هم ډېر خراب و. حاکمو چارواکو د ښځو د کار حقوق او 
فرصتونه، په ځانګړي ډول په رسمي سکتور کې، په سیستماتیک ډول 
ترې اخیستي یا سلب کړي دي. له کور څخه بهر د کار کوونکو ښځو 
ونډه په ۲۰۲۳–۲۰۲۴ کلونو کې یوازې شاوخوا ۶–۷ سلنه پاتې وه، حال دا 

چې د هلکانو د کار کچه تر دوچنده زیاته وه )۱۱–۱۵ سلنه( )شکل ۳۴(.

له ۲۰۲۲ تر ۲۰۲۴ پورې، د ښځو تر مشرۍ لاندې کورنیو کې له کور څخه 
بهر کار کوونکو لویانو ونډه تل تر هغو کورنیو لوړه پاتې شوې چې 

مشري یې د نارینه پر غاړه وه، او هر کال یې تر منځ ۴ تر ۱۰ سلنه توپیر 
و )شکل ۵۱(۳۷. سربېره پردې، د ماشومانو کار د ښځو تر مشرۍ لاندې 
کورنیو کې تر نورو ډېر و، چې په ۲۰۲۲–۲۰۲۳ کلونو کې نږدې دوه برابره 

زیات و. که څه هم په ۲۰۲۴ کې، د ښځینه تر  مشرۍ لاندې کورنیو د 
ماشومانو د کار کچه ثابته پاتې شوه، خو د نارینه  تر مشرۍ لاندې کورنیو 

کې د ماشومانو د کار کچه لوړه شوه. د کار له بازار څخه د ښځو ایستل، 
ماشومان، په ځانګړې توګه هلکان، دې ته اړ کړي چې د کار مسؤولیت 
پر غاړه واخلي، حتی په هغو کورنیو کې هم چې نارینه یې مشري کوي.

د ښځو تر مشرۍ لاندې کورنۍ معمولًاً یو نارینه بالغ غړی کم لري۳۸، او 
دا د دې لامل کېږي چې د دغو کورنیو ښځې له کوره بهر کار ته اړې 

شي. په ۲۰۲۴ کال کې، د نارینه تر  مشرۍ لاندې کورنیو په منځ کې د 
کارکوونکو ښځو نسبت له ټولو کارکوونکو لویانو سره ۵ سلنه و، حال دا 

چې دا نسبت د ښځینه تر سرپرستۍ لاندې کورنیو کې ۳۴ سلنه و. خو د 
ښځینه تر سرپرستۍ لاندې کورنیو غړي اکثراًً په غیررسمي ورځني کار 

)ورځنۍ مزدورۍ( بوخت وو، کوم چې د رسمي کار په پرتله ډېر بې ثباته، 
غیرخوندي او ټیټ معاش لري )شکل ۵۲(۳۹. د ورځني کار په برخه کې د 
ښځینه او نارینه تر سرپرستۍ لاندې کورنیو تر منځ توپیر په څرګند ډول 

زیات شوی، او په ۲۰۲۲ کې له ۵ سلنه توپیر څخه، ۲۲ سلنه ته په ۲۰۲۳ 
کې، او ۲۱ سلنه ته په ۲۰۲۴ کې لوړ شوی دی.

درې پنځوسم شکل: د کورني تولید لرونکو کورنیو ونډه؛ د کور د مشر د جنسیت له 
)۲۰۲۴–۲۰۲۲ ،MSNA مخې )سرچینه: د ګڼ سکتوري اړتیاوو ارزونه یا

 څلور پنځوسم شکل: په زده کړو کې ګډون 
)۲۰۲۴–۲۰۲۲ ،MSNA سرچینه: د ګڼ سکتوري اړتیاوو ارزونه یا(

 ۴۰- د کورني عاید ارزونه هم د همدغې ۳۰ ورځنۍ مودې پر بنسټ شوې ده.
https://databank.worldbank.org/source/world-development-indicators/  :۴۱- وګورئ 

https://news.un.org/en/story/2024/08/1153191  :۴۲- وګورئ 
۴۳- په ۲۰۲۲ کال کې، ښوونځیو ته تګ د ۶–۱۷ کلونو ماشومانو لپاره او له سروې د وړاندې شپږو میاشتو پر بنسټ ارزول شوی. د ۲۰۲۳ لپاره، په ښوونځیو کې 

د ګډون ارزونه د ۲۰۲۲–۲۰۲۳ ښوونیز کال لپاره ده. د ۲۰۲۴ لپاره، د ۵–۱۸ کلونو ماشومانو د ۲۰۲۳–۲۰۲۴ ښوونیز کال ګډون ثبت شوی.

د نارینه وو تر سرپرستۍ لاندې کورنیو په پرتله د ښځینه وو  تر 
سرپرستۍ لاندې کورنیو کې په کور دننه عاید لرونکو فعالیتونو ته 

ډېره مخه شوې، چې دا د هغه فشار ښکارندویي کوي چې ښځې یې 
له عامه ژوند څخه شاته تمبولې دي. له ۲۰۲۲ تر ۲۰۲۴ پورې، له کوره 
تولید یا عاید په دواړو ډلو کې لوړ شوی )شکل ۵۳(۴۰. په ۲۰۲۴ کال 

کې، نیمايي هغو کورنیو پر کورني تولید تکیه درلوده چې سرپرستي یې 
د ښځو پر غاړه وه، حال دا چې شاوخوا څلورمه برخه د نارینه تر مشرۍ 
لاندې کورنیو هم دا کار کاوه. په دې توګه له کوره دننه او یا له کوره بهر 
کارکوونکو ښځو د خپلو کورنیو د ملاتړ لپاره غیررسمي کارونو ته مخه 

کړې، کوم چې، سره له دې چې یو څه عاید برابروي، خو لکه څنګه چې 
مخکې یاد شول، دا کارونه اکثره امنیت، ثبات او مناسب معاش نه لري.

5.3: د ښځو دوه  چنده محرومیت: زده کړو او روغتیايي خدماتو ته 
محدود لاسرسی

په ۲۰۲۱ کال کې، له ۱۵ کلونو پورته افغان ښځو یوازې ۲۳ سلنه یې 
لوستې وې، چې دا په نړۍ کې د سواد تر ټولو ټیټه کچه ګڼل کېږي.۴۱ 
داسې ښکاري چې دا وضعیت به نور هم خراب شي، ځکه افغانستان 

یوازینی هېواد دی چې نجونې پکې له ۱۲ کلنۍ څخه پورته له ثانوي او 
لوړو زده کړو۴۲ څخه محرومې دي، ځکه حاکمې ادارې د ښځو لپاره له 
ابتدايي ښوونځي پورته زده کړو ته لاسرسی محدود کړی دی. له همدې 

امله، تمه کېږي چې د افغان ښځو د سواد کچه لا راټیټه شي، چې دا به د 
هېواد د راتلونکي پراختیايي فرصتونو ته سخت زیان ورسوي.

آن تر کومه ښوونځیو ته د تګ اجازه هم ورکړل شوې، د نجونو ګډون 
د هلکانو په پرتله ډېر شاته پاتې شوی )شکل ۵۴(۴۳. په ۲۰۲۴ کال کې، 
په ښوونځیو کې د هلکانو ګډون ۴ سلنه راکم شوی، یعني له ۷۵ سلنه 

)۲۰۲۳( څخه ۷۱ سلنه ته، که څه هم دا لا هم د ۲۰۲۲ کال له )۶۳ سلنه( 
څخه لوړ دی. او دا داسې مهال ده چې له کوره بهر د هلکانو د کار کولو 

کچه هم لوړه شوې )شکل ۳۴(. برعکس، ښوونځیو ته د نجونو د تګ 
کچه په دوامدار ډول ټیټه پاتې شوې، چې له نیمایي څخه کمه برخه یې 

ښوونځي ته تللې: په ۲۰۲۲ کې ۴۴ سلنه، په ۲۰۲۳ کې ۳۹ سلنه، او په ۲۰۲۴ 
کې ۴۳ سلنه )شکل ۵۴(.

د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

)۲۰۲۴ ،MSNA پنځه پنځوسم شکل: د کور د مشر د جنسیت له مخې د زده کړې کچه )سرچینه: د ګڼ سکتوري اړتیاوو ارزونه یا

)۲۰۲۴–۲۰۲۲ ،MSNA شپږ پنځوسم شکل: د روغتیايي خدماتو اړتیا او لاسرسی؛ د کور د مشر د جنسیت له مخې )سرچینه: د ګڼ سکتوري اړتیاوو ارزونه یا

 https://databank.worldbank.org/source/world-development-indicators/ :۴۴- وګورئ 
 https://databank.worldbank.org/source/world-development-indicators/ :۴۵- وګورئ 
 https://databank.worldbank.org/source/world-development-indicators/ :۴۶- وګورئ 

۴۷- د روغتیايي اړتیاوو او خدماتو ترلاسه کولو ارزونه د سروې د مخکېنیو درېو میاشتو پر بنسټ شوې ده.

ټیټه تعلیمي کچه، په ځانګړې توګه د ښځو تر منځ، لا هم د افغانستان 
یوه اساسي ستونزه ده. په ۲۰۲۴ کال کې، نږدې نیمايي نارینه مشران )۴۷ 

سلنه( هېڅکله کومې تعلیمي مؤسسې ته نه وو تللي، حال دا چې یوه 
حیرانوونکې کچه، یعنې ۸۱ سلنه ښځینه مشرانو هم هېڅ زده کړې نه وې 

کړې )شکل ۵۵(. یوازې ۱۳ سلنه نارینه مشرانو ثانوي زده کړې بشپړې 
کړې وې، حال دا چې دا شمېره د ښځینه مشرانو لپاره یوازې ۴ سلنه 
وه. د پوهنتون په کچه زده کړې لا نورې محدودې وې: یوازې ۵ سلنه 
نارینه مشران او ۲ سلنه ښځینه مشرانې پوهنتون ته تللي وو. له هېواده 
د تحصیل کړیو افغانانو دوامداره مهاجرت هم ښايي د دې ټیټې تعلیمي 

کچې یوه مهمه وجه وي.

په افغانستان کې روغتیايي وضعیت هم، په ځانګړې توګه د ښځو لپاره، 
ډېر خراب دی. په ۲۰۲۲ کې، د زېږون له وخته د عمر منځنۍ کچه 
۶۲.۹ کاله وه، چې د ۲۱۱ هېوادونو په منځ کې یې ۳۰م تر ټولو ټیټ 

ځای درلود.۴۴ په ۲۰۲۰ کال کې د میندو د مړینې کچه هم په هرو ۱۰۰۰۰۰ 
ژوندیو زیږونونو کې ۶۲۰ تنې اټکل شوې وه، چې دا د ۱۸۵ هېوادونو له 
منځه اتمه لوړه کچه ګڼل کېږي.۴۵ د ماشومانو د مړینې کچه هم په ۲۰۲۲ 

کال کې له هرو ۱۰۰۰ ژوندیو زیږونونو څخه ۴۴.۸ تنه وه، چې دا د ۱۹۶ 

هېوادونو له منځه ۲۳مه لوړه کچه ده.۴۶ دا هېواد له یوې خوا باکیفیته 
روغتیايي خدماتو ته محدود لاسرسی لري، او له بلې خوا د مخنیوي 
‌وړ ناروغیو کچه هم لوړه ده. دا وضعیت په ځانګړې توګه د ښځینه 

تر سرپرستۍ لاندې کورنیو لپاره سخت دی، ځکه دوی ته د روغتیايي 
خدماتو اړتیا زیاته ده او هم ورته د لاسرسي ستونزې ډېرې دي.

په داسې حال کې چې د روغتیايي خدماتو اړتیا له پخوا څخه ډېره وه، 
دا اړتیا په ۲۰۲۴ کال کې لا زیاته شوه، او تر ټولو زیاته د ښځینه تر 

سرپرستۍ لاندې کورنیو کې ولیدل شوه )شکل ۵۶(.۴۷ په ۲۰۲۲ کې د 
نارینه او ښځینه تر مشرۍ لاندې کورنیو ترمنځ د روغتیايي خدماتو د 
اړتیا کچه نږدې یو شان وه )۸۲ سلنه(. خو په ۲۰۲۳–۲۰۲۴ کلونو کې دا 

اړتیا د دواړو لپاره لوړه شوه، په ځانګړې توګه د ښځینه تر مشرۍ لاندې 
کورنیو لپاره ۴ سلنه ډېر زیاتوالی پکې راغی. له هغو کورنیو څخه چې 

روغتیايي خدماتو ته یې اړتیا لرله، شاوخوا ۱۴–۱۵ سلنه یې په ۲۰۲۲ کې ونه 
توانېدې چې لاسرسی پیدا کړي. دا شمېره په ۲۰۲۳ کې ۲۲–۲۳ سلنه ته 

لوړه شوه. خو تر ۲۰۲۴ پورې، دا واټن نور هم پراخ شو: د نارینه تر مشرۍ 
لاندې کورنیو له ډلې ۱۶ سلنه، او د ښځینه تر مشرۍ لاندې کورنیو له 

ډلې ۲۴ سلنه ونه توانېدې چې خپلو اړتیاوو ته لاسرسی پیدا کړي.

 ۵۰- د ۲۰۲۴ کال لپاره، د یوه امریکایي ډالر ارزښت ۷۰.۵ افغانۍ په پام کې نیول شوی دی.
۵۱- د با ثباته عوایدو سرچینې عبارت دي له: معاش  لرونکی کار، خپل تجارت یا سوداګري، خپل تولیدات، کرايه، او له بهر څخه رالېږل کېدونکې پیسې. بې ثباته یا ناپایدارې سرچینې عبارت دي 

له: ورځنۍ مزدوري، د حاکم نظام د حکومت مرسته، بشري مرسته، او د دوستانو/کورنۍ یا ټولنې له لوري مرسته.

د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

 اووه پنځوسم شکل: د هر فرد میاشتنی عاید )په افغانیو(؛ د کور د مشر د جنسیت له 
)۲۰۲۴–۲۰۲۲ ،MSNA مخې )سرچینه: د ګڼ سکتوري اړتیاوو ارزونه یا

د ښځو او نجونو د فزیکي روغتیا تر څنګ، د هغوی رواني روغتیا هم 
له جدي خطر سره مخ ده. سختو محدودو شرایطو ډېرې افغان ښځې په 

کورونو کې بندې کړې، او د ټولنیز ګډون او اړیکو فرصتونه یې ترې 
اخیستي دي. له همدې امله، د ښځو رواني وضعیت ته ډېر زیان رسېدلی. 

په ۲۰۲۴ کال کې له افغان ښځو سره د مشورو پر مهال،۴۸ ۸۱ سلنه ښځو 
خپل رواني وضعیت یا خو “بد” )۳۳ سلنه( او یا هم “ډېر بد” )۴۷ سلنه( 

ارزولی. د MSNA ۲۰۲۴ د معلوماتو له مخې، یوازې یوې برخې )یوه 
درېیمه( کورنیو ویلي چې په تېرو ۱۲ میاشتو کې د دوی په کور کې د 
ښځو او نجونو هیڅ چال چلند نه دی بدل شوی. په چال چلند کې تر 

ټولو زیات راپور شوي بدلونونه په لاندې ډول وو: شدیده اندېښنه، نهیلي 
یا ډېر شک ا و ګومان )۳۷ سلنه(، ژوره خواشیني )۲۲ سلنه(، د اشتها یا 
خوب کمښت )۲۱ سلنه(، ستړیا یا بې حالي )۲۰ سلنه(، ټولنیز شاتګ یا 

ځان ګوښه‌والی )۱۲ سلنه(.

د ښځو پر وړاندې د حاکمې ادارې تبعیضي پالیسیو د ښځو پر فزیکي 
او رواني روغتیا سخت ناوریني اغېز کړی دی. د روغتیايي خدماتو، په 

ځانګړي ډول د میندو او د زیږون اړوند خدماتو ته لاسرسی ډېر محدود 
شوی دی. ښځو ته اکثره وخت اړینه روغتیایي درملنه نه ورکول کېږي، 
چې د میندو د مړینې کچه یې لوړه کړې او نورې روغتیايي ستونزې یې 

هم راولاړې کړې دي. په ډېسېمبر ۲۰۲۴ کې د ښځو لپاره د قابلګۍ او 
نرسنګ زده کړو بندیز به د میندو او د دوی نویو زیږېدلو ماشومانو لپاره 

لا ډېرې ناوړې پایلې ولري.

5.۴: د امربالمعروف او نهي عن المنکر قانون: د جنسیت پراساس د 
عوایدو زیاتېدونکی واټن

د ۲۰۲۴ په اګست کې د امر بالمعروف او نهي عن المنکر قانون پلي 
کېدو د پخوا صادرو شويو فرمانونو ډېری محتوا رسمي کړه او د 

افغانستان ټولنیزې او اقتصادي ننګونې یې نورې هم زیاتې کړې. له 
۲۰۲۱ کال راهیسې پر ښځو لګېدلي محدودیتونه د ښځو د کار ځواک 
یا بازار ته د لاسرسي مخه نیولې ده، چې د ښځو د کار ګډون کې د پام 
وړ کمښت لامل شوی، او دا بدلون بیا د کورنیو عوایدو ته جدي زیان 

رسوي. د ملګرو ملتونو د پرمختیایي ادارې )UNDP( د اټکل له مخې، 
د ښځو د رسمي کارونو له منځه تلو، د هر فرد عواید تر ۴۸ سلنې پورې 

راکمولی شي.۴۹

که څه هم د امربالمعروف او نهي عن المنکر د قانون اغېزو ټولې 
کورنۍ زیانمنې کړې دي، خو د ښځینه تر سرپرستۍ لاندې کورنیو 
زیان تر ټولو ستر دی. په ۲۰۲۴ کال کې، د نارینه تر سرپرستۍ لاندې 

کورنیو کې ۴۴ سلنه لویانو او ۸ سلنه ماشومانو کار کاوه )شکل ۵۱(، چې 
په بدل کې یې د هر فرد لپاره منځنی میاشتنی عاید ۱۲۶۱ افغانۍ )۱۷.۸۹ 
امریکایي ډالره( و۵۰ )شکل ۵۷(. برعکس، د ښځینه تر سرپرستۍ لاندې 
کورنیو کې ۵۳ سلنه لویان او ۱۱ سلنه ماشومان په کار بوخت وو، خو بیا 

هم د هر فرد میاشتنی عاید یوازې ۹۷۱ افغانۍ )۱۳.۷۷ امریکايي ډالره( 
و. سربېره پر دې، ۲۸ سلنه د نارینه تر سرپرستۍ لاندې کورنۍ د کورني 

عاید ترلاسه کولو فعالیتونو کې ښکېلې وې، حال دا چې د ښځینه تر 
سرپرستۍ لاندې کورنیو دا کچه ۵۰ سلنه وه )شکل ۵۳(. نو له دې سره، د 
ښځینه تر سرپرستۍ لاندې د کورنیو غړو له هغو کورنیو څخه زیاته هڅه 
کوله چې د نارینه تر سرپرستۍ لاندې وې، خو بیا یې هم د في نفر عاید 
تر هغو نورو لږ و، چې یوازې د نارینه تر سرپرستۍ لاندې کورنیو د غړو 

د عاید ۷۷ سلنه جوړوي.

دا وضعیت په ۲۰۲۴ کال کې، د ۲۰۲۲–۲۰۲۳ په پرتله لا پسې خراب شو، 
ځکه ډېری ښځو له مجبوریته غیر رسمي، کم معاشه او بې ثباته کارونو 

ته مخه کړه. په ۲۰۲۲–۲۰۲۳ کلونو کې هم د ښځینه تر مشرۍ لاندې 
کورنیو د کار ونډه زیاته وه، خو لږ تر لږه د في نفر عاید یې د نارینه تر 

مشرۍ لاندې کورنیو سره برابر و. خو په ۲۰۲۴ کې، سره له دې چې د 
ښځینه تر مشرۍ لاندې کورنیو د کار کچه لوړه پاتې شوه، خو د هغوی د 
هر فرد عاید تر هغو کورنیو ډېر ټیټ و چې د نارینه تر سرپرستۍ لاندې 
وې. دا توپیر ځکه ډېر شو چې ډېری ښځو د کار له بازاره د شړل کېدو 

له امله غیر رسمي او کم معاشه کارونو ته اړ شوې.

ټولې کورنۍ ورځ تر بلې د عوایدو پر ناپایدارو او غیرمطمئنو سرچینو 
تکیه کوي، خو دا چاره د ښځینه وو تر سرپرستۍ لاندې کورنیو کې 
تر ټولو زیاته ده. په ټولیزه توګه، د ښځینه تر سرپرستۍ لاندې کورنیو 
عمده عواید له ناپایدارو سرچینو څخه ترلاسه کېږي، چې دا کچه په 
۲۰۲۳ کې ۵۸ سلنه او په ۲۰۲۴ کې ۶۵ سلنه وه. برعکس، د نارینه تر 

سرپرستۍ لاندې کورنیو د عوایدو هغه برخه چې له ناپایدارو سرچینو یې 
ترلاسه کېږي، ټیټه پاتې شوې: ۴۴ سلنه په ۲۰۲۳ او ۴۳ سلنه په ۲۰۲۴ کې 

)شکل ۵۸(.۵۱ د ورځنۍ مزدورۍ اړوند کارونو له لارې د عاید کچه هم 
بدله شوې: د نارینه تر سرپرستۍ لاندې کورنیو کې دا کچه له ۳۰ سلنې 
)۲۰۲۳( څخه ۳۹ سلنې )۲۰۲۴( ته لوړه شوې، خو د ښځینه تر سرپرستۍ 

UNDP  |  ۲۰۲۴-۲۰۲۳ 45د افغانستان پر ټولنیز-اقتصادي حالت بیاکتنه



10%

20%

30%

40%

50%

70%

60%

باثباته سرچینې بې ثباته سرچینې

2023 2024 20242023

56

42

57

35

44

58
43 65

0%

اته پنځوسم شکل: د کورنیو د عوایدو با ثباته او بې ثباته سرچینې؛ د کور د مشر د 
)۲۰۲۴–۲۰۲۲ ،MSNA جنسیت له مخې )سرچینه: د ګڼ سکتوري اړتیاوو ارزونه یا

د ښځو تر مشرۍ لاندې کورنۍ      د نارینه تر مشرۍ لاندې کورنۍ     :شرح

لاندې کورنیو لپاره د دغسې کارونو ونډه له ۳۷ سلنې )۲۰۲۳( څخه تر 
۵۷ سلنې )۲۰۲۴( ته لوړه شوې ده. همداراز، سره له دې چې په دواړو 
ډولونو کورنیو کې د معاش  لرونکو )ثابتو( کارونو له لارې د عوایدو 

ونډه په ۲۰۲۴ کې راکمه شوې، خو دا کمښت د ښځینه تر مشرۍ لاندې 
کورنیو لپاره تر ټولو ډېر و: له ۱۳ سلنې )۲۰۲۳( څخه ۸ سلنې ته. حال 

دا چې دا کچه د نارینه تر مشرۍ لاندې کورنیو لپاره یوازې له ۱۳ سلنې 
څخه ۱۱ سلنې ته راکمه شوې ده.

پر ښځو د کار محدودیتونه، د بې‌وزلۍ او تړلتیا یوه تلپاتې کړۍ رامنځته 
کوي. د روزګار یا ورځنیو اړتیاوو پوره کولو د ناامنۍ د شاخص له مخې، 

د ښځینه تر مشرۍ لاندې کورنیو غړي د نارینه تر مشرۍ لاندې کورنیو 
په پرتله له زیات محرومیت سره مخ دي )شکل ۱۸(. په ۲۰۲۴ کې، دواړو 
ډولونو کورنیو د روزګار له اړخه د ۲۰۲۳ کال په پرتله د ناامنۍ لوړه کچه 

تجربه کړه: د نارینه تر مشرۍ لاندې کورنیو ناامني له ۶۹٪ )۲۰۲۳( څخه 
۷۴٪ )۲۰۲۴( ته لوړه شوه. د ښځینه تر مشرۍ لاندې کورنیو ناامني له 

۸۶٪ )۲۰۲۳( څخه ۸۸٪ )۲۰۲۴( ته زیاته شوه. د کورنیو د عوایدو کمښت، 
چې یوه مهمه برخه یې د ښځو د رسمي کار له بازار څخه ایستل کېدل 

دي، د محرومیت کچه زیاته کړې ده.

د امربالمعروف او نهي عن المنکر د قانون اوږدمهاله اقتصادي پایلې 
ژورې دي، ځکه د ښځو پرله  پسې منزوي کول به د هېواد د اقتصادي 

بیارغونې مخه ونیسي. په داسې حال کې چې د لویانو نیمایي نفوس 
توانایي او استعداد په اقتصادي برخه کې نه دی استفاده شوی، او د نجونو 

تر څنګ د هلکانو یوه لویه برخه هم له زده کړو بې برخې پاتې ده، نو 
ځکه د افغانستان اقتصادي راتلونکی تیاره ښکاري.

 نهه پنځوسم شکل: د کوچنیو پورونو د ورکړې ولایتي پوښښ او د ښځو ونډه 
))AMA( سرچینه: د افغانستان د کوچنیو پورونو د مؤسساتو ټولنه( 

 شپېتم شکل: د کوچنیو پورونو د ورکړې د پورونو مجموعه 
))AMA( سرچینه: د افغانستان د کوچنیو پورونو د مؤسساتو ټولنه(

.6 
 ګڼ-سکتوري تازه بدلونونه: په کوچنیو پورونو )مایکروفایننس( 

او د کاروبارونو وضعیت کې د بدلونونو جاج
6.1: کوچني پورونه: د کاروبارونو د پراختیا مهم محرک

د کوچنیو پورونو سکتور په افغانستان کې د کوچنیو کاروبارونو 
د ملاتړ په برخه کې خورا حیاتي رول لري، چې په ټیټه کچه کې د 

اقتصادي فعالیت، کارموندنې او د ژوندانه د دوام، په ځانګړې توګه د 
ښځو لپاره، غوره سرچینه بلل کېږي. خو په ۲۰۲۴ کال کې د دې برخې 

خدماتو پوښښ کم شوی او دغه خدمات یوازې ۱۴ ولایتونو او ۸۵ 
څانګو ته محدود شوي، حال دا چې د ۲۰۲۳ کال په پیل کې دا شمېر ۱۷ 
ولایتونه او ۱۰۲ څانګې و )شکل ۵۹(. د کوچنیو پورونو د ورکړې مؤسسو 

د پوښښ کموالی ښايي د افغانستان بانک )DAB( له خوا په دې برخه 
کې د نويو مقرراتو د پلي کېدو له امله وي، چې پکې د ګټه  اخیستونکو 

د ټاکلو سخت شرایط، د اسنادو غوښتنه او راپور ورکولو اصول شامل دي 
او ځینې د کوچنیو پورونو د ورکړې مؤسسې )MFIs( ښايي دا شرایط په 
ټولو ولایتونو کې پوره نه  کړای شي. سره له دې چې دا پوښښ کم شوی، 
د ښځینه مراجعینو ونډه لا هم ثابته پاتې ده )نږدې یو پر درېیمه برخه(، 

خو دا بیا هم د ۲۰۲۱ کال اګست کې د رژیم له بدلون مخکې د ۵۹ سلنې 
په پرتله پام وړ کموالی ښيي.

د کوچنیو پورونو د ورکړې د خدماتو د ولایتي پوښښ کمېدو اغېز د 
کوچنیو پورونو د مؤسساتو د پورونو په مجموعي ارزښت کې هم جوت 
دی. د کوچنیو پورونو د ورکړې د پورونو مجموعه د ۲۰۲۱ کال د جون په 
میاشت کې نږدې ۱۰ میلیارده افغانیو ته رسېده، خو د ۲۰۲۱ کال د دسمبر 
تر پایه شپږو میاشتو کې دا اندازه ۶.۷ میلیارده افغانیو ته راښکته شوه. یو 
کال وروسته بیا دا مجموعه ۳.۵ میلیارده افغانیو ته راکمه شوه او تر اوسه 

هم هماغسې پاتې ده )شکل ۶۰(.

په ۲۰۲۴ کال کې د کوچنیو پورونو د ورکړې پنځه مؤسسې فعالې 
وې، چې د ظرفيت او د ولایتونو د پوښښ له اړخه یې توپیر درلود. د 
افغانستان د کوچنیو پورونو د ورکړې لومړنی بانک )FMFB( تر ټولو 
ډېرې څانګې )۳۳( او ولایتونه )۱۴( پوښلي وو، خو د ښځینه مراجعینو 
ونډه پکې تر ټولو ټیټه وه )۲۴ سلنه(. دوهمه لویه موسسه OXUS وه، 

چې ۱۰ ولایتونه یې د ۲۵ څانګو له لارې پوښلي وو، او د مراجعینو 
 Hand« نیمایي برخه )۵۶ سلنه( ښځې وې. خو د لاس په لاس افغانستان
in Hand Afghanistan« مؤسسې تر ټولو کم یعني یوازې دوه ولایتونه 
)بلخ او کندز( تر پوښښ لاندې لرل، دوې څانګې یې لرلې، مګر یوازې 

ښځو ته خدمات وړاندې کوي )شکل ۶۱(.

د کوچنیو پورونو د ورکړې د خدماتو د مراجعینو ټول شمېر )هغه کسان 
چې دغو خدماتو ته اړتیا لرونکي پېژندل شوي( تل له هغو کسانو زیات 
و چې عملا یې پورونه ترلاسه کړي او دا ښيي د خدماتو تقاضا له هغو 

موجودو امکاناتو ډېره ده چې اوسنیو خدماتو وړاندې کوونکو رسېدنه 
ورته کړې ده. که د مراجعینو وړتیا د خدماتو وړاندې کوونکو د شرایطو 

د پوره کولو لپاره لوړه شي )لکه د کاروبار پلانونه او اړین اسناد(، دا واټن 
کمېدای شي او د پورونو ورکولو زمینه نوره هم پراخېدای شي. خو د ۲۰۲۱ 

کال په اګست کې د رژیم له بدلون وروسته، د فعالو پور اخیستونکو 
شمېر سخت راکم شو؛ د ۲۰۲۱ کال د جون په میاشت کې ۳۱۴۲۵۲ کسان 

وو، چې د ۲۰۲۱ کال تر پایه ۱۲۱۰۴۹ ته راکم شول، او یو کال وروسته بیا 
۶۶۶۷۵ ته راولوېدل، او له هغه وخت راهیسې همدومره پاتې دي )شکل 

.)۶۲

یوشپېتم شکل: د کوچنیو پورونو د ورکړې خدماتو وړاندې کوونکي او د ولایتونو 
پوښښ )سرچینه: د افغانستان د کوچنیو پورونو د ورکړې یا کوچنیو پورونو د مؤسساتو 

))AMA( ټولنه

 دوه شپېیتم شکل: د کوچنیو پورونو د ورکړې مراجعین 
))AMA( سرچینه: د افغانستان د مایکروفایننس یا کوچنیو پورونو د مؤسساتو ټولنه(

6.2: د کاروبارونو په وضعیت کې ځینې بدلونونه، خو لا هم د پانګوالو 
د جذب لپاره زیات څه ته اړتیا شته

د کورنیو عوایدو له زیاتېدو وروسته، حاکمو چارواکو د خصوصي 
سکتور لپاره د مالیاتو معافیتونه اعلان کړل. په ۲۰۲۴ کال کې حاکمو 
چارواکو د پروسیجرونو آسانول، نوي مقررات او د مالیاتو معافیتونه 

اعلان کړل، چې هدف یې د خصوصي سکتور د پايښت، ګټې او 
فعالیتونو ملاتړ و. د ۲۰۲۴ کال په مې میاشت کې د حاکم نظام د مالیې 

وزارت اعلان وکړ چې ټول هغه سوداګر او تولیدوونکي چې کلنۍ پلورنه 
 یې ۲ میلیونه افغانۍ )شاوخوا ۲۸ زره امریکایي ډالر( ته رسېږي، له ثابتو 

مالیاتو څخه معاف دي. همداراز، د هغو کسانو لپاره چې دا کچه پوره 
کوي، د ثابت پلور مالیه له ۰.۵ سلنې څخه ۰.۳ سلنې ته راکمه شوه. 

د ملګرو ملتونو د ادارو او نړیوالو سازمانونو د وارداتو لپاره د ګمرکي 
معافیتونو له امله، د حاکم نظام د حکومت کورني عواید په میلیاردونو 

افغانۍ راکم شول، خو دغه اقدام په غیر مستقیم ډول زرګونه دندو 
ته زمینه برابره کړه، د عوایدو سرچینې یې رامنځته کړې او د کورنیو 

لګښتونو ته یې ملاتړ چمتو کړ.

د کان کیندنې په سکتور کې آسانه شوي پروسیجرونه ښايي نورې 
پانګونې ته د هڅونې لامل شي. د لويې کچې کان کیندنې د قرارداد 

ترلاسه کولو لپاره اړین ګامونه له ۲۲۸ څخه ۹۵ ته راکم شول او د کوچنۍ 
کچې کان کیندنې د قراردادونو لپاره ګامونه له ۱۸۷ څخه ۶۷ ته لنډ 

شول. خو لکه څنګه چې په پنځم شکل کې ښودل شوي، د کان کیندنې 
د سکتور ونډه به تر هغې په اقتصاد کې د پام وړ نه  لوړیږي، ترڅو چې 

دا ساده شوې پروسیجرونه په مؤثر او مسؤولانه ډول پلي نه شي او د 
کاروبار لپاره یوه ټول شموله فضا او د کاري فرصتونو زمینه برابره نه شي.

د حاکم نظام مرکزي بانک )د افغانستان بانک( په ۲۰۲۴ کال کې د 
کوچنیو پورونو د ورکړې لپاره نوي مقررات معرفي کړل، چې موخه  یې 
شفافیت ته وده ورکول او په کلیوالو سیمو کې د مایکروفایننس پراخوالی 
زیاتول و، ترڅو نوې مؤسسې دې سکتور ته داخلې شي. سره له دې، ارقام 
ښيي چې د د کوچنیو پورونو د ورکړې د پوښښ کچه راکمه شوې، ځکه 

چې د ولایتونو او څانګو شمېر په ۲۰۲۴ کال کې د ۲۰۲۳ کال پرتله کم 
شوی دی.

6.3: د خلکو د تګ راتګ لوړه کچه د روزګار د ناامنۍ او اوسنۍ بې 
ثباتۍ ښودنه کوي

په ۲۰۲۴ کال کې له ایران او پاکستان څخه افغانستان ته له ۳.۳۸ میلیونو 
څخه زیات خلک راغلل، حال دا چې له افغانستانه دغو هېوادونو ته ۲.۴۷ 
میلیونه کسان ووتل. دا شمېرې ښيي چې د وتلو کسانو شمېر ته په کتلو 
کابو یو میلیون کسان افغانستان ته زیات راغلي دي. له اګست میاشتې 

پرته، د میاشتنۍ احصایې له مخې، هره میاشت له دغو دوو ګاونډیو 
هېوادونو څخه افغانستان ته د راتلونکو کسانو شمېر له تلونکو کسانو ډېر 

و )شکل ۶۳(. 

د ۲۰۲۴ کال په اوږدو کې له پاکستان سره د تګ راتګ شمېر په دوامداره 
توګه زیات شوی. له پاکستان څخه افغانستان ته د میاشتني راتګ لوړ 
شمېر په جولای کې ۱۳۳۰۴۳ و، او له افغانستانه پاکستان ته د وتونکو 
کسانو لوړ شمېر د ۲۰۲۴ کال د اکتوبر – نومبر په میاشت کې ۱۳۹۳۴۱ 

ته رسېده، چې دا د ۲۰۲۴ کال د جنورۍ له نږدې ۵۳۰۰۰ ننوتلو او وتلو له 
شمېر سره ډېر توپیر لري )شکل ۶۴(.

له ایران سره د تګ راتګ شمېره هم د پام وړ ده، چې د کال په اوږدو 
کې د راستنو شوو کسانو شمېر تر وتونکو کسانو ډېر و. د راتلونکو تر 
ټولو لوړه شمېره د ۲۰۲۴ کال په سپتمبر کې ثبت شوه )۲۵۵۴۰۴ کسان(، 
حال دا چې د وتونکو میاشتنۍ لوړه شمېره د اګست په میاشت کې وه 

)۱۷۲۲۴۲ کسان( )شکل ۶۵(.

سره له دې چې میاشتنۍ شمېرې توپیر لري، له ګاونډیو هېوادونو 
افغانستان ته د راستنېدونکو کسانو شمېر — حتا یوازې د رسمي 

سرحدي تګ راتګ په اساس — ډېر لوړ دی، چې ښایي په راتلونکو 
میاشتو کې به پر روزګارونو، د عوایدو د فرصتونو او ټولنیزو خدمتونو ته 

پر لاسرسي فشار نور هم زیات شي.

په ۲۰۲۴ کال کې د کوچنیو پورونو د سکتور )ښی اړخ – د ښځینه مراجعینو ونډه(

)۲۰۲۴ ،)DTM( د بې ځایه شوو کسانو د څارنې ماتریکس IOM درې شپېتم شکل: له ایران او پاکستان څخه راغلو او تللو خلکو شمېر )سرچینه: د

)۲۰۲۴ ،)DTM( د بې ځایه شوو کسانو د څارنې ماتریکس IOM څلور شپېتم شکل: له پاکستان څخه د راغلو او تللو خلکو شمېر )سرچینه: د

ټول له هېواده وتلي کسان      ټول هېواد ته راغلي کسان     :شرح

پنځه شپېتم شکل: له ایران سره د تګ راتګ شمېره )سرچینه: د IOM د بې ځایه شوو کسانو د څارنې ماتریکس )DTM(ډېټابېس، ۲۰۲۴(

ټول له هېواده وتلي کسان      ټول هېواد ته راغلي کسان     :شرح

.۷ 
پایلې او سپارښتنې

۷.1: پایلې

بېرته متوسط ناخالص کورني تولید )GDP( ته د افغانستان ستنېدل 
ښيي چې کېدای شي اقتصاد یې په ټيټې تولیدي وړتیا او ټيټې ودې 
سره باثباته شي. خو د اقتصادي بیارغونې لومړنۍ نښې ناپایدارې او 
پر کمزورو بنسټونو ولاړې دي. د کورنیو لګښتونه لا هم تر ډېره په 

کمېدونکو نړیوالو مرستو پورې تړلی دی. د افغانستان اقتصاد تر ډېره د 
کرنې پر سکتور ولاړ دی، چې دا بیا د سېلابونو، وچکالۍ او نورو اقلیمي 
پېښو تر موسمي اغېزو لاندې دی. خصوصي سکتور که څه هم په تېرو 

دریو کلونو کې خپل پايښت ښودلی، خو لا هم له جدي محدودیتونو 
سره مخ دی، لکه مالي سرچینو ته محدود لاسرسی، د کارموندنې او 
کاروبارونو د فرصتونو کموالی، او هم د بازارونو نه  یوځای والی، هم 

په کور دننه هم په نړیواله کچه. پرته له دې چې بازارونه سره ونښلول 
شي، اقتصاد د ټکنالوژۍ د منلو، د ارزښت لرونکو تولیداتو پر لور د 

بدلون او د ښځو د حقونو او تعلیم پر بندیزونو د پای ته رسولو پرته به له 
محدودیتونو سره مخ وي، او د ودې اساسي خنډونه لکه د سوداګرۍ مخ 

پر زیاتېدو کسر به له منځه ولاړ نه شي.

د افغانستان بانکونه او مالي بنسټونه د اقتصادي ودې د هڅونې وړتیا نه 
 لري. د ۲۰۲۲ کال له مثبتو نښو سره سره، د بانکوالۍسکتور په ۲۰۲۳ کال 

کې کمزوری فعالیت درلود؛ سپما کوونکي او ټولیزه سپما کمه شوه، 
پورونه پر خپل حال پاتې شول، او د بانکونو ټولې شتمنۍ هم راکمې 

شوې. د بانکوالۍرسمي سکتور له اسلامي مالي محصولاتو سره د تطابق 
په هڅه کې دی، خو لا هم د اقتصادي پراختیا لپاره اړین منځګړی 

رول نه  شي ادا کولای. همداراز، د کوچنیو پورونو د ورکړې سکتور هم 
د کوچنیو پور اخیستونکو، په ځانګړي ډول د ښځو، لپاره خپل مهم 

حیاتي منځګړی رول نه ‌دی ادا کړی، هغوی چې غواړي خپل کاروبار 
پراخ کړي او رسمي مالي نظام ته داخل شي. د ۲۰۲۴ کال په اوږدو کې، 

د کوچنیو پورونو د ورکړې بنسټونو ناخالص پور ورکونه راکمه شوه، 
او د پیرودونکو شمېر هم کم شو. پرته له دې چې سوداګریو ته مالي 

سرچینې برابرې شي، د شرکتونو وده، د کار زمینې او اقتصادي پرمختګ 
به ستونزمن وي.

سره له دې چې په ۲۰۲۳–۲۴ مالي کال کې لږ څه اقتصادي ثبات راغی، د 
روزګارونو ناامني په ۲۰۲۴ کال کې نوره هم زیاته شوه. دې چارې هغه 

ځینې پرمختګونه چې د رژیم له بدلون سره اقتصادي او ټولنیز بحران 
‌وروسته رامنځته شوي وو، ځینې یې بېرته له منځه لاړل. په ۲۰۲۴ کال 

کې، د هېواد درې له څلورو کورنیو )۷۵ سلنه( د ورځني ژوند د روزګار 
له پلوه خوندي نه  وې، چې دا د ۲۰۲۳ کال په پرتله شپږ سلنه زیاتوالی 

ښيي. د خوړو امنیت که څه هم په ۲۰۲۴ کې موقتي ښه شو، خو د کال په 
وروستیو کې بیا خراب شو. وضعیت ډېر بې  ثباته پاتې دی او د موسمونو 

له بدلون او د بشري مرستو له کمېدو سره بدلېږي. نور عوامل هم ډېر 
خراب شوي، په ځانګړي ډول د استوګنې نیمګړتیا، د روغتیايي خدمتونو 

د لګښتونو نه  تحمل، د پخلي توکو کمښت او د ژمي جامو نشتوالی.

د نارینه و و په مشرۍ د کورنیو په پرتله، د ښځو تر سرپرستۍ لاندې 
کورنۍ تر ډېره د ورځني ژوند د اړتیاوو له نه  خوندیتوب سره مخ دي، 

او د ګڼو شاخصونو له مخې سخت محرومیت لري. دا یوه لړۍ ده 
چې په تېرو کلونو کې هم لیدل شوې. په ۲۰۲۴ کال کې، د ښځو له خوا 

سرپرستي شوي ۸۸ سلنه کورونه د ورځني ژوند د اړتیاوو له پلوه خوندي 
نه‌وو، حال دا چې د نارینه  و په مشرۍ د کورنیو دا کچه ۷۴ سلنه وه. د 

ښځینه وو تر مشرۍ لاندې کورنۍ تر ډېره په هغو شاخصونو کې وروسته 
پاتې وې، چې له نارینه کارکوونکو سره تړاو لري، د خوړو د کموالي د 

جبران لپاره له تکراري تګلارو ګټه اخلي، او له استوګنیزو ستونزو سره 
مخ دي.

په ۲۰۲۴ کال کې د ورځني ژوند د اړتیاوو او روزګار له پلوه د نه 
خوندیتوب سیمه ییز توپیرونه لا پسې زیات شول. سره له دې چې د 

هېواد ټولو سیمو د محرومیت د زیاتوالي تجربه لرله، خو ځینې سیمې 
تر نورو ډېرې زیانمنې شوې. همداراز، د کلیوالي او ښاري محرومیت 

ترمنځ واټن هم دوام وموند. د ورځني ژوند د اړتیاوو د ناامنۍ او نه 
خوندیتوب د زیاتوالي تر ټولو ډېر شدت په مرکزي لوړو سیمو کې وو، 

چې ۲۰ سلنه زیاتوالی یې درلود او ۸۱ سلنه ته رسېدلی دی. په سوېلي 
سیمه کې دا کچه ۱۳ سلنه او په ختیځو او سوېل ختیځو سیمو کې 

۹ سلنه زیاته شوې وه. له بلې خوا، شمال  ختیځې سیمې )۱ سلنه( او 
مرکزي سیمې )۳ سلنه( نسبي لږ زیاتوالی تجربه کړ، خو بیا هم شمال 
 ختیځه سیمه لا هم په ټولیز ډول د روزګار او ورځني ژوند د اړتیاوو د 
نه خوندیتوب تر ټولو لوړه کچه لري – ۸۸ سلنه. شمالي سیمه یوازینۍ 

سیمه وه چې یو څه ښه والی )۲ سلنه کموالی( یې تجربه کړ، که څه هم 
دا په ۲۰۲۳ کې دویمه تر ټولو محرومه سیمه وه. د ۲۰۲۳ او ۲۰۲۴ ترمنځ د 
روزګار او ورځني ژوند د اړتیاوو د نه خوندیتوب د زیاتوالي کچه د ښاري 
سیمو لپاره ۸ سلنه او د کلیوالو سیمو لپاره ۴ سلنه وه، خو بیا هم د دواړو 
ترمنځ واټن په ۲۰۲۴ کې پراخ پاتې شو – د ښاري سیمو کچه ۶۳ سلنه وه، 

حال دا چې دا کچه په کلیوالو سیمو کې ۷۸ سلنه ته رسېده.

کورنۍ لا هم د طبیعي پېښو او اقتصادي ټکانونو پر وړاندې ډېرې 
زیانمنې دي او د هېواد نږدې ټولې کورنۍ )۹۵ سلنه( په ۲۰۲۴ کال کې 

له یوې ناوړه پېښې سره مخ شوې دي. اقتصادي ټکانونه تر ټولو ډېره 
عامه ناوړه پېښه وه، چې ۹۰ سلنه کورنیو تجربه کړې، او دا د ۲۰۲۳ کال 
)۶۵ سلنه( په پرتله یو ستر زیاتوالی ښيي. دویم تر ټولو عامه ناوړه پېښه 
طبیعي افتونه وو، په ځانګړي ډول وچکالي او سېلابونه، چې ۴۷ سلنه 

کورنۍ یې اغېزمنې کړې، سره له دې چې د وچکالۍ پېښې د پخوا کلونو 

یقیني کړي، او لګښتونه د اړینو اړتیاوو پر اساس همغږي کړي. 
دغه چوکاټ به د کورنیو ساتنه هم وکړي، په ځانګړي ډول د 

اقتصادي او اقلیمي شاکونو پر وړاندې، چې اوس ترې ډېر زیانمن 
دي. د پیل په توګه، د پایلوت پروګرامونو له لارې، تر ټولو زیانمنو 

او د ورځنیو اړتیاوو له پلوه ناامنو خلکو باندې تمرکز وکړل 
شي او دوی د ټولنیز خوندیتوب له میکانېزمونو لکه مشروطې 

او غیرمشروطې نغدي مرستې، د روغتیا بیمې، او د کوچنیو 
کاروبارونو د بیمو له لارې ملاتړ شي.

د اقتصاد ساختاري خنډونو له منځه وړلو لپاره د سیمه ییزو 
اقتصادونو متنوع کول حیاتي ارزښت لري. اوس مهال، سیمه ییز 

اقتصادونه تر ډېره پر لومړنیو کرنیزو توکو متکي دي، او په تولیداتو 
کې نه تنوع شته او نه هم د ارزښت زیاتونې ته پاملرنه. که پر 

اقتصادي تنوع، د تکنالوژۍ پر جذب، د بشري پانګې پر پراختیا 
او نړیوالو بازارونو ته د لاسرسي پر پراخولو لازمه پانګونه ونه  شي، 
نه  یوازې د سوداګرۍ کسر به لا زیات شي، بلکې د اقتصادي بیا 

راژوندي کېدو اوسنۍ نازکې نښې هم دوام نه  شي کولی.

په واضحه توګه د ښځو پر وړاندې د محدودیتونو د سختېدو 
انعکاس دی. له همدې امله، د ښځو د معیشتي تګلارو او له 

کوره د پرمخ وړونکو کاروبارونو ملاتړ به د ښځو او د کورنیو 
د هوساینې د دوام لپاره ډېر مهم وي. د ملاتړ په میکانېزمونو کې 

کوچني مالي پورونه، د مهارتونو روزنه، انلاین بازارموندنه، او د 
کوچنیو کاروبارونو ملاتړ شاملېږي.

دا راپور څرګندوي چې مختلفې ټولنیزې ډلې او سیمې د ورځني 
ژوند د اړتیاوو پوره کولو له پلوه تر نورو له ډېرې ناامنۍ سره مخ 

دي. له همدې امله، باید تمرکز پر دې وي چې سرچینې )هم 
نړیوالې مرستې او هم د DFA له بودیجې دننه سرچینې( هغو 

زیانمنو ډلو ته ځانګړې شي چې تر ټولو ډېر مرستې ته اړتیا لري، 
په ځانګړي ډول د ښځینه وو تر سرپرستۍ لاندې کورنیو او هغو 
سیمو ته چې ډېرې زیانمنې دي. مرستې باید د هېواد هغه سیمې 

په نښه کړي چې تر ټولو لوړه کچه د روزګار او ورځني ژوند اړتیاوو 
پوره کولو ناامني لري، او د دوی د اړتیاوو مطابق ملاتړ ورته برابر 

شي.۵۲

اړتیا ده چې یو اوږدمهاله د ټولنیز خوندیتوب چوکاټ رامنځته 
شي، څو د روزګار ناامني په تدریجي او ستراتیژیک ډول هواره 

کړي او د راتلونکې لپاره د عوایدو او اساسي خدمتونو بنسټ 
کېږدي. دا چوکاټ به همداراز یو دوامدار بنسټ رامنځته کړي 
چې نور اقتصادي فعالیتونه هم پرې تکیه کېدای شي. د ټولنیز 

خوندیتوب چوکاټ به مرسته وکړي چې لږې موجودې سرچینې 
په لومړیتوب لرونکو برخو کې ولګول شي، د لګښت مؤثریت 

۵۲- شمال ختیځه سیمه )۸۸ سلنه(، سولې )۸۶ سلنه(، شمالي )۸۴ سلنه( او د مرکزي لوړو سیمو )۸۱ سلنه( ټولې سیمې د ورځني ژوند د اړتیاوو د ناامنۍ شاخص )SII( له مخې له ۸۰ سلنې پورته کچه لري.

۵

۶

۷

ضمیمې
لومړۍ ضمیمه: لومړۍ ضمیمه: معلومات او میتودولوژي 

کورنۍ )یا خلک( د روزګار له پلوه ناامنه ګڼل کېږي، که:شاخصبُعُد
نمره‌ییز 
ارزښت

روغتیا

)UN( کمه وي.تغذیه )SCF( 1/9د خوړو د مصرف نمره

د روغتیا ساتنې د لګښتونو 
)FH( توانایي

1/9ځانګړي درمل، درملنه یا خدمات ډېر ګران وي.

 د روغتیا ساتنې خدماتو ته 
)VH( لاسرسی

1/9تر ټولو نږدې روغتیايي مرکز له یوه ساعت واټن څخه لرې وي.

د ژوند شرایط

)AW( 1/21کافي اوبه ونه لري.اوبه

)AS( 1/21د حفظ الصحې مناسب ځایونه ونه لري.حفظ الصحه

)LE( 1/21په ورځ کې له پنځو ساعتونو څخه لږ برېښنا ولري. برېښنا

)TH( 1/21د تودوخې لپاره مناسب سون توکي ونه لري.سون توکي

)OH( 1/21استوګنځي جدي زیان لیدلی وي یا بشپړ ویجاړ شوی وي. استوګنځی

)IC( 1/21د پخلي توکو ته ورځنی لاسرسی یا یې ملکیت ونه لري.د پخلي توکي

)CW( 1/21د ټولو غړو لپاره ژمنیو جامو ته ورځنی لاسرسی یا یې ملکیت ونه لري.ژمنۍ جامې

روزګار یا د 
ورځني ژوند 

اړتیاوې

)OW( کار
د کور ټول نارینه غړي )۸۱ کلن یا لوړ عمر( بېکاره وي، یا تر ۸۱ کلنۍ لوړ 

هېڅ نارینه غړی ونه لري.
1/18

)ED( 1/18د کورنۍ د هرو شپږو غړو لپاره له یوه کس کم غړي کار کوي. تړلتیا

په بازار کې د خوراکي توکو بیې 
)PM(

په بازار کې د خوراکي توکو بیې دومره لوړې وي چې خلک یې نه شي 
اخیستلی.

1/18

)CF( د خوراکي توکو مصرف
د کمزوري حالت د مقابلې شاخص )ISCr( منځنۍ لوړې یا ډېرې لوړې 

کچې ته رسېدلی وي.
1/18

)EA( 1/18له لږ تر لږه یوې ناوړې یا ناخوښې پېښې اغېزمن شوی وي.ناخوښې پېښې

)OC( د مقابلې تګلارې 
 )SCL( لږ تر لږه دوې د ورځني ژوند له فشارونو سره د مقابلې ستراتیژۍ

کارول شوې یا نور پکې څه نه دي پاتې.
1/18

لومړی جدول: د روزګار د ناامنۍ د شاخص ابعاد او شاخصونه

1( هغه کورنۍ چې د پورته پوښتنو لږ تر لږه یوې ته یې ځواب نه و ویلی، یا یې “بل”، “نه پوهېږم/
نه غواړم ځواب ورکړم” ویلي و، له نمونې څخه حذف شوې دي.

2( د ۲۰۲۲ کال د SII یا د اغېزو د شدت شاخص د ارزونې لپاره، ۹۹ سلنه کورنیو پورته ټولې 
پوښتنې ځواب کړې. د ۲۰۲۳ ارزونه کې ۹۸ سلنه، او د ۲۰۲۴ ارزونه کې بیا ۹۹ سلنه کورنیو ټولو 

پوښتنو ته ځواب ورکړی.
3( د FCS نمره له نظرپوښتنې مخکې د تېرو اوو ورځو د خوړو د مصرف پراساس محاسبه 
https://docs.wfp.org/ کېږي. که دا نمره له ۲۸ څخه کمه وي، نو کمزورې ګڼل کېږي

api/documents/WFP-0000154431/download/.
4( ترټولو نژدې روغتیايي مرکز ته د مزل وخت د ګډونوال د نورمالې ترانسپورتي وسیلې پر 

بنسټ ارزول شوی.
5( د اوبو کموالی له نظرپوښتنې وړاندې )۲۰۲۳–۲۰۲۴( یا د نظرپوښتنې پر وخت )۲۰۲۲( د تېرو 
څلورو اوونیو په موده کې د پخلي، څښاک، شخصي نظافت یا نورو کورنیو چارو لپاره د کافي 

اوبو نه شتون ته ویل کېږي.
6( د حفظ الصحې مناسبې اسانتیاوې د روغتیا نړیوال سازمان له معیار سره برابرې دي، 

https://www.who.int/data/nutrition/nlis/info/improved-sanitation-
facilities-and-drinking-water-sources.

7( د تودوخې مناسبو سون توکو کې برېښنا، مایع پټرولیم ګاز )LPG(، ډبرو سکاره، د ارچې 
لرګي شامل دي. په نامناسبو سون توکو کې د څارویو سره، بوټي، د کاغذ پاتې شوني، کارټن، او 

پلاستیک شامل دي.
8( د استوګنځي جدي زیانونو کې د چت ویجاړوالی )چې د لوېدو خطر لري(، د باران پر مهال 

څڅېدنه، او د تودوخې د مخنیوي نشتوالی شامل دي.
9( د rCSI شاخص د تېرې یوې اوونۍ د خوړو د کمښت د مقابلې تګلارو پراساس ارزول 
کېږي. که نمره ییز ارزښت یې له ۱۰ څخه لوړ وي، منځنۍ لوړه یا ډېره لوړه کچه ګڼل کېږي 

https://docs.wfp.org/api/documents/WFP-0000147697/download/.
10( ناوړه یا ناخوښه پېښې عبارت دي له: واوریژ/سخته واوره ورېدنه، وچکالي، زلزله، سیلاب، 

اقتصادي شاک. دا پېښې له نظرپوښتنې وړاندې د تېرو شپږو میاشتو یا یو کال دي.
11( د ورځني ژوند د اړتیاوو له فشارونو سره د مقابلې تګلارې )LCS( له MSNA 2022 څخه 

اخیستل شوې، او د MSNA 2023–2024 لپاره هم هماغه تګلارې غوره شوې دي. دا تګلارې له 
نظرپوښتنې مخکې د تېرو ۳۰ ورځو اړوند دي.

  2022      2023      2024   :شرح

  2022      2023      2024   :شرح

دوهمه ضمیمه: دوهمه ضمیمه: احصایوي شاخصونه

)۲۰۲۴–۲۰۲۲ ،)MSNA( شپږ شپېتم شکل: د روزګار ناامني: د نفوس تناسب د سیمو له مخې )سرچینه: د څو-سکتوري اړتیاوو ارزونه

)۲۰۲۴–۲۰۲۲ ،)MSNA( اووه شپېتم شکل: د روزګار ناامني: شدت د سیمو له مخې )سرچینه: د څو-سکتوري اړتیاوو ارزونه

مرکزي

مرکزي لوړې سیمې

ختیځې

شمالي

شمال ختیځې

سوېلي

سوېل ختیځې

لوېدیځې

مرکزي

مرکزي لوړې سیمې

ختیځې

شمالي

شمال ختیځې

سوېلي

سوېل ختیځې

لوېدیځې

UNDP  |  ۲۰۲۴-۲۰۲۳ د افغانستان پر ټولنیز-اقتصادي حالت بیاکتنه 54



درېیمه ضمیمه: د حاکمې ادارې له لوري پر ښځو د محدودیتونو لګولو زماني جدول

دسمبر   2024    اګسټ   2023    اګسټ   2022    اګسټ   2021    مخکې له اګسټ   2021   :شرح

څلورمه ضمیمه: د کابل د سوداګریزو سیمو د ځمکو یا ملکیت بیې

په کابل ښار کې د ځمکو یا ملکیتونو بیې، چې د ۲۰۲۱ کال له اګست وروسته په چټکۍ سره راټیټې شوې وې، اوس په تدریجي ډول بېرته رغېدلې دي. 
دا وضعیت د ۲۰۲۴ کال لپاره د ودانیز سکتور او پر جایداد د پانګونې د بیا راژوندي کېدو ښکارندويي کوي. سره له دې، اوسني قیمتونه لا هم د ۲۰۲۱ کال 
د اګست له مخکېني حالت څخه ښکته پاتې دي. د کابل ښار په بېلابېلو ناحیو کې د معاملاتو د لارښوونې دفترونو یوه چټکه سروې ښيي چې د جایداد 
بیې، د ټولو ډولونو لپاره )لکه سوداګریزې نومرې، کورونه، او اپارتمانونه — که ثبت شوي وي یا نه(، په ۲۰۲۴ کال کې لوړې شوې دي. مثلًاً، د کابل ښار 
د درېیمې تر شپږمې ناحیې او د لسمې ناحیې په ثبت شویو سوداګریزو ځمکو کې، د یوه متر مربع قیمت د ۲۰۲۳ کال د اګست له ۹۲۳.۶۷ امریکایي 

ډالرو څخه، د ۲۰۲۴ کال د دسمبر تر ۱۱۵۰.۴۴ ډالرو پورې لوړ شوی — چې ۲۴.۵ سلنه زیاتوالی ښيي. په همدغو ناحیو کې، د ناثبت   شویو جایدادونو لپاره، 
د یوه متر مربع قیمت د ۲۰۲۳ کال د اګست له ۱۷۲.۷۱ ډالرو څخه، د ۲۰۲۴ د دسمبر تر ۲۴۵.۵۵ ډالرو پورې لوړ شوی — چې ۴۲.۱ سلنه زیاتوالی ښيي. له 

دې سره سره، د ټولو ډولونو جایداد قیمتونه لا هم د ۲۰۲۱ کال د اګست تر مخکېني حالت څخه ټیټ دي. )شکل ۶۸ وګورئ.(

اته شپېتم شکل: په کابل ښار کې د جایداد بیې )سرچینه: یو اېن ډي پي، په کابل ښار کې د جایداد د بیو چټکه سروې، ۲۰۲۴(

